
Президентимизнинг 2019 йил 28 
июндаги “Ўсмирларни ҳарбий-ватан-
парварлик руҳида тарбиялаш ҳамда 
Ўзбекистон Республикаси Қуролли 
Кучлари ва давлат хизмати учун кадр-
лар захирасини тайёрлаш тизимини 
такомиллаштиришга оид қўшимча чо-
ра-тадбирлар тўғрисида”ги қарори мо-
ҳиятида ҳам шу эзгу мақсад мужассам. 

Мамлакатимиз Президенти, Қу-
ролли Кучлар Олий Бош Қўмон-
дони Шавкат Мирзиёев жорий йил  

Гидроэнергетикларимиз томони-
дан айни шу жараёнда дарёю сойла-
римизда оқаётган сувлардан оқилона 
фойдаланиб, янада кўпроқ электр 
энергияси ҳосил қилиш, станциялар-
ни модернизациялаш, янгидан-янги 
самарадор лойиҳаларни хорижий 
шериклар билан ҳамкорликда ўз вақ-
тида ишга тушириш устида иш олиб 
бориляпти.

— Бугунги кун шиддати жўшқин 
дарёларникидан устун бўлса устунки, 
асло кам эмас, —  дейди “Ўзбекгид-
роэнерго” акциядорлик жамияти бош-
қаруви раиси, Олий Мажлис Сенати 
аъзоси Абдуғани САНГИНОВ. —  Бун-
дан тўрт йил олдин ислоҳотлар хари-
тасини белгилаб берган Ҳаракатлар 

стратегияси, таъбир жоиз бўлса, ҳаё-
тимизнинг барча жабҳаларига янгила-
ниш ниҳолларини эккан бўлса, улар-
нинг интенсив ривожи ўз меваларини 
бера бошлади. Агар коронавирус де-
ган бало-қазо бошқа мамлакатлар қа-
тори бизни ҳам мураккаб қийинчилик-
ларга рўбарў қилмаганида, Бухоро ва 
Сардобадаги табиий ҳамда техноген 
офатлар рўй бермаганида, ўтган йилги 
муваффақиятлар янада улкан ва сал-
моқли бўлиши айни ҳақиқат эди. Лекин 
шунга қарамай, жаҳоннинг нуфузли 
молиявий ташкилотлари эътироф 
этаётганидек, Ўзбекистон дунёнинг 
саноқли давлатлари қаторида ижобий 
ўсиш суръатларини сақлаб қолди.

ШАХДАМ ¯АДАМ ТАШЛАР БУНДА 
БУЮК ТЕМУР ВОРИСЛАРИ 

ХАЛ¯АРО ФОНД БОЗОРИГА 
ОЧИЛГАН ЙªЛЛАР

инвестициявий лойиҳаларни ўз вақтида бажариш, 
юртимизнинг сармоявий жозибадорлигини ошириш 

имконини яратади

Кейинги йилларда барча соҳаларда бўлгани каби таълим 
тизимини ислоҳ қилиш, унинг тараққиётини янги босқичга 
кўтариш, малакали кадрлар тайёрлаш борасида ҳам кенг 
кўламли ишлар амалга оширилмоқда. Бундан кўзланган 
асосий мақсад ўқувчиларнинг илмга қизиқишини ошириш, 
таълим сифатини кучайтириш, ҳар бир ёшнинг қобилиятини 
намоён этишига шароит ва имкониятлар яратишдан иборат. 

12 январь куни Қуролли Кучлар 
ва ҳарбий маъмурий секторлар 
фаолиятининг 2020 йил якунлари 
ҳамда келгусидаги устувор вази-
фаларга бағишланган Хавфсизлик 
кенгашининг кенгайтирилган йиғили-
шида ҳам ҳарбий кадрлар тайёрлаш, 
хусусан, “Темурбеклар мактаби” ҳар-
бий академик лицейлар фаолиятини 
такомиллаштириш лозимлигини таъ-
кидлади. Уларда таълим олаётган 
ўқувчилар қалбида Ватанга меҳр ва 

садоқат, адолат туйғусини ҳар то-
монлама кучайтириш, буюк аждод-
ларимизнинг бой жанг санъатидан 
кенг фойдаланиш муҳимлигига эъти-
бор қаратди.

Юқоридаги  қарорга асосан,  
Шаҳрисабз шаҳрида  Фавқулодда 
вазиятлар вазирлигининг “Темур-
беклар мактаби” ҳарбий академик 
лицейи ташкил этилди. 

— Энди Ўзбекистон қутқарув кучла-
ри сифат жиҳатидан янги шароитлар-
да тайёрланади, — дейди Президент 
маслаҳатчиси, фавқулодда вазиятлар 
вазири Турсинхон Худайбергенов. — 
Бу жараёнда асосий эътибор кадрлар 
тайёрлашнинг дастлабки бўғинига қа-
ратилади. 

ТАҲЛИЛ ВА ТАҚҚОС
ИНТЕРВЬЮ

Президент Шавкат Мирзиёев 26 январь куни жорий йилда барқарор 
иқтисодий ўсишни таъминлаш масалалари бўйича йиғилиш ўтказди.

Давлатимиз раҳбарининг Олий Маж-
лисга Мурожаатномасида қайд этилга-
нидек, 2021 йилда мамлакатимиз иқти-
содиёти камида 5 фоиз ўсиши мақсад 
қилинган. Бироқ глобал иқтисодиётдаги 
ноаниқлик узоқ давом этиши мумкинлиги 
иқтисодий ўсишнинг қўшимча захирала-
рини топиш ва сафарбар қилишни талаб 
этмоқда.

Шу боис, Президентимиз барча дара-
жадаги раҳбарларга ўз соҳаси бўйича 
маҳаллалардаги ҳолатни ўрганиш, “ўсиш 
нуқталари”ни аниқлаб, уларни ривож-
лантириш вазифасини қўймоқда.

Йиғилишда шу борадаги чора-тадбир-
лар ва уларни амалга ошириш механиз-
ми муҳокама қилинди.

Иқтисодий комплекс вакилларини 
маҳаллага тушириб, вертикал тизимни, 
барча органлар фаолиятини ўзаро муво-
фиқ йўлга қўйиш кераклиги таъкидланди.

Давлатимиз раҳбари бу тизимга жалб 
қилинадиган мутахассисларнинг би-
лим ва имконияти масаласига алоҳида  
эътибор қаратди. 20 мингдан ортиқ хо-
димни ўқитиб, уларга масалани жойида 
ҳал этиш бўйича барча ваколатларни бе-
риш муҳимлиги қайд этилди. 

Давлат бошқаруви академиясига 
маҳалла раислари ва мазкур тизимда 
иштирок этадиган барча ходимлар учун 
ўқувлар ташкил қилиш, бунинг учун 

“МА²АЛЛАБАЙ” ИШЛАШ БªЙИЧА 
ЯНГИ ТИЗИМНИ ТАШКИЛ ЭТИШ ВА 

КАМБА¡АЛЛИКНИ ¯ИС¯АРТИРИШ ЮЗАСИДАН 
АНИ¯ ВАЗИФАЛАР БЕЛГИЛАНДИ

2021 йилдан бошлаб тўлиқ ишга тушадиган “Ижтимоий реестр”да “темир 
дафтар”даги барча маълумотлар қамраб олиниб, эҳтиёжманд оилаларга  
30 дан зиёд ижтимоий хизматлар электрон шаклда кўрсатилади.

Ўзбекистон Республикаси Президенти 
Шавкат Мирзиёевнинг Олий Мажлисга Мурожаатномасидан

КАМБА¡АЛЛИКНИ ¯ИС¯АРТИРИШГА 
КОМПЛЕКС ЁНДАШУВ

И¯ТИСОДИЙ ªСИШ ВА А²ОЛИ ФАРОВОНЛИГИНИ 
ТАЪМИНЛАШ — УСТУВОР ВАЗИФА

Ҳар бир туманнинг имконияти ва 
ривожланиш йўналишидан келиб чиқиб, 
деҳқончилик билан шуғулланадиган 
оилаларга 10 сотихдан 1  гектаргача ер 
майдонлари ажратилади.

Эҳтиёжманд аҳоли бандлигини 
таъминлашга Бандликка 
кўмаклашиш ҳамда Жамоат ишлари 
жамғармаларидан 500 миллиард сўм 
йўналтирилади.

Пандемия шароитида ўз ишини йўқотган 
аҳолини камбағалликка тушиб қолишига 
йўл қўймаслигимиз керак. Шунинг учун 
келгуси йилдан бошлаб янгича тизим 
жорий этилади. Унга кўра, вақтинча 
ишсизлик нафақаси  
3 баробар оширилади ва бунда 
6 та ҳужжат талаб этиладиган эски 
бюрократик тартиб бекор қилинади.

махсус дастур ва қўлланмалар ишлаб 
чиқиш вазифаси қўйилди.

Ҳар бир раҳбарнинг мазкур тизимдаги 
шахсий масъулияти ва жавобгарлигини 
белгилаш, барча жараёнларга кўмакла-
шувчи онлайн электрон платформа яра-
тиш зарурлиги таъкидланди.

Президент камбағалликни қисқарти-
риш масаласига яна бир бор тўхталиб, 
мутасаддиларга аҳолини тадбиркорлик 
ва касб-ҳунарга ўқитиш, бандлигини таъ-
минлаш юзасидан кўрсатмалар берди.

Иқтисодий тараққиёт ва камбағаллик-
ни қисқартириш вазирлиги раҳбарлари 
2021 йилда ҳар бир тармоқ ва ҳудуд 
кесимида иқтисодий ўсишнинг қўшимча 
манбалари тўғрисида ҳисобот берди.

Йиғилишда ушбу резервларни тўлиқ 
ишга солиб, қўшимча иқтисодий ўсишга 
эришиш, макроиқтисодий барқарорлик-
ни таъминлаш чоралари кўриб чиқилди.

Асосий озиқ-овқат маҳсулотларининг 
етарли бўлишини таъминлаш, нарх оши-
шига таъсир кўрсатадиган омилларнинг 
олдини олиш масалаларига яна бир бор 
тўхталиб ўтилди. 

Саноатда ҳам қўшимча резервлар 
аниқланган. Айниқса, етакчи соҳалар 
бўлган кимё, металлургия, машинасоз-
лик, электротехника, фармацевтика, 
қурилиш материаллари, тўқимачилик, 
чарм-пойабзал соҳаларида “саноат 

занжирлари”ни узайтириш кераклиги 
таъкидланди.

Шунингдек, йирик давлат корхонала-
рини трансформация қилиш, харажат-
ларни ва бошқарув тизимини оптимал-
лаштириш бўйича вазифалар қўйилди.

Хизматлар соҳасида ҳам ишга солин-
маган имкониятлар кўп. Президентимиз 
уларни тўлиқ сафарбар этиб, ҳудуд-
ларда сервис шохобчаларини кўпайти-
риш, янги замонавий хизмат турларини 
кенгайтириш зарурлигини таъкидлади. 
2021-2023 йилларда хизматлар соҳа-
сини ривожлантириш дастурига ёшлар 
кенг жалб этилиши белгиланди.

Йиғилишда инвестиция лойиҳалари 
ижросига ҳам тўхталиб ўтилди. Жорий 
йилги Инвестиция дастури доирасида 
1 минг 752 та объект учун қарийб 18 
триллион сўм бюджет маблағлари ажра-
тилган. Бу маблағлардан оқилона фой-
даланиш, лойиҳа ҳужжатларини пухта 
ишлаб чиқиш ва қурилишлар сифатини 
таъминлаш бўйича қатъий кўрсатмалар 
берилди.

Мутасаддилар иқтисодий комплекс 
таркибига кирувчи вазирлик ва идора-
ларнинг ўрта ва қуйи бўғинини маҳал-
лагача тушириб, аҳолига яқинлашган иш 
тизимини йўлга қўйиш режалари бўйича 
ахборот берди.

ЎзА

“Темир дафтар”га киритилган ҳар бир фуқарони камбағалликдан 
чиқариш бўйича “мотивация, кўникма ва молиявий кўмак” 
тамойили асосида янги механизм жорий этилади.

2021 йилдан бошлаб 
маҳаллаларда аҳолини 
касб-ҳунарга ўқитиш 
бўйича мингдан зиёд 
марказлар ташкил 
этилади. Бунда 
касб-ҳунарга ўқитилган 
ҳар бир шахс учун ўқув 
марказларига 
1 миллион сўмгача 
субсидия берилиб, 
бунинг учун бюджетдан 
100 миллиард 
сўм ажратилади. 
Ўқув курсларини 
тамомлаб, ўз 
бизнесини бошламоқчи 
бўлган фуқароларга 
асбоб-ускуна харид 
қилиш учун 7 миллион 
сўмгача субсидиялар 
берилади.

Вақт оқар дарё деган 
иборани тез-тез қўллаб 
турамиз. 
Бу — умрнинг тез 
суръатларда ўтиб 
кетаётганига нисбат 
берилган азалий ҳикмат. 
Вақтдан унумли ва 
мазмунли фойдаланиш, 
ҳар бир дақиқанинг 
қадрига етиб яшаш 
аждодларимиз ва 
бугунги авлод учун ҳам 
бирдай долзарб бўлиб 
келган, шундай бўлиб 
қолаверади.

ПРЕЗИДЕНТ ¯АРОРЛАРИ — ²АЁТДА ВА НАЗОРАТДА

Коронавирус пандемияси ва глобал инқироз жаҳоннинг иқтисодий 
жиҳатдан бақувват давлатлари иқтисодиётида ҳам сезиларли 
даражада таъсир ўтказди. Табиийки, бу жараён Ўзбекистон 
иқтисодиётини ҳам четлаб ўтаётгани йўқ. 

Президентимиз раислигида жорий йил-
да барқарор иқтисодий ўсишни таъмин-
лаш масалалари бўйича ўтказилган йи-
ғилишда иқтисодиётни кўтариш, аҳолини 
иш билан таъминлаш, камбағалликни қис-
қартириш масалаларига алоҳида эътибор 
қаратилди. 

Давлатимиз раҳбарининг Олий Мажлис-
га Мурожаатномасида қайд этилганидек,  
2021 йилда мамлакат иқтисодиёти камида 
5 фоиз ўсиши мақсад қилинган. Бироқ гло-
бал иқтисодиётдаги ноаниқлик иқтисодий 
ўсишнинг қўшимча захираларини топиш ва 
сафарбар қилишни талаб этмоқда.

Шу боис, Президентимиз барча да-
ражадаги раҳбарларга ўз соҳаси бўйича 
маҳаллалардаги ҳолатни ўрганиш, “ўсиш 
нуқталари”ни аниқлаб, уларни ривожлан-
тириш вазифасини қўйди. Йиғилишда 
иқтисодий комплекс вакилларини маҳал-
лага  жалб этган ҳолда барча органлар  
фаолиятини  ўзаро  мувофиқлаштириш  
кераклиги ва масалани жойида ҳал этиш 
бўйича уларга барча ваколатлар берили-
ши айтилди.

Бошланиши 1-бетда

ТАҲЛИЛ ВА ТАҚҚОС

Шу ўринда, ҳеч бир муболаға қилмай 
айтиш мумкинки, ҳозирги кунда гидроэ-
нергетика соҳаси аввалги соҳа, “Ўзбек-
гидроэнерго” АЖ ҳам илгаригидай ту-
зилма эмас. Унинг фаолияти, мақсад 
ва вазифалари тубдан ўзгарганлигини 
 Президентимизнинг Мурожаатномасида-
ги эътирофи ҳам яққол кўрсатиб турибди. 
Биргина энергетика соҳасида хорижий 
инвесторлар билан давлат-хусусий ше-
риклик асосида 6 та янги электр станция-
сини барпо этиш ишлари бошланди.

Тизимга давлат-хусусий шериклиги-
нинг кириб келиши улкан фаолиятнинг 
бошланиши ҳисобланади. Ушбу жараён 
булоқлар жилғаларга, улар ирмоғу дарё-
ларга айланганидай манзара касб этиб, 
янада кенгайиб бораверади.

Аслини олганда, истеъмолчиларга уз-
луксиз энергияни акциядорлик жамияти 
етказиб бердими ёки давлат-хусусий ше-
риклиги асосида ишлайдиган ширкатми, 
барибир. Асосийси, халқимиз хонадонла-
рида барқарор ва бардавом чироқ ёниб 
туриши, ишлаб чиқариш ва саноат корхо-
наларимизнинг электр қувватига бўлган 
эҳтиёжининг доимий таъминланишидир.

Шу ўринда, олдингдан оққан сувнинг 
қадри йўқ, деган иборани ҳам ёдга олишга 
тўғри келади. Чунки авваллари сув дунё-
даги энг арзон табиий ресурс ҳисобланган 
бўлса, эндиликда энг эҳтиёжманд ва қим-
матбаҳо неъматга айланиб боряпти. 

Ўтган йили биринчи маротаба сув то-
вар сифатида Лондон биржасида сотувга 
қўйилганлиги ҳам шундан далолат бера-
ди. Қолаверса, минтақамизда сув танқис-
лиги билан боғлиқ вазият йилдан-йилга 
тобора мураккаблашиб бормоқда. Охир-
ги 10 йилда, мамлакатимизда сув ҳажми 
12 фоизга, 2019 йилга нисбатан эса ўтган 
2020 йилда 15 фоизга камайган.

Шундай бир шароитда, янги Ўзбекистон-
да ўсиб бораётган аҳоли сони, иқтисоди ҳар 
йили электр энергиясига бўлган эҳтиёжни 
тобора ошириб боради. Экспертларнинг ҳи-
соб-китобига кўра, 2030 йилга келиб, тармоқ 
ишлаб чиқариш қувватини 25 000 МВт. га 
ёки йиллик электр энергияси ишлаб чиқа-
риш ҳажмини 120 миллиард соатга етказиш 
талаб этилади.

Яқин тарихга эътибор қаратадиган 
бўлсак, 1991-2018 йилларда, яъни 27 йил 
мобайнида, Ўзбекистонда электр энер-
гияси ҳосил қилиш бор-йўғи 25 фоизга 
ўсган. Таллимаржон, Навоий, Тошкент, 
Тахиатош, Сирдарёдаги иссиқлик электр 
станциялари модернизация қилинди, 
янги энергоблоклар ўрнатилди, Тўрақўр-
ғон ГРЭС ишга туширилди. Бу йўналиш-
даги йирик лойиҳаларнинг давом эттири-
лаётгани энергетикага бўлган эътибор ва 
талабнинг нечоғлиқ катталигини намоён 
этади. 

Мустақиллик йилларининг 27 йили да-
вомида (2018 йилгача) 5 та гидроэлектр 
станцияси топширилган бўлса, сўнгги 3 
йил ичида “Ўзбекгидроэнерго” АЖ таш-
кил этилгандан буён 6 та кичик, 5 та мик-
ро ГЭС умумий ҳисобда 11 та ГЭСлар-
нинг барпо этилиши Жамиятнинг соҳага 

қўшаётган салмоқли ҳиссасини кўрсатиб 
турибди. 

Юртимизда 430 дан ортиқ каттаю кичик 
дарёлар мавжудлиги, уларнинг умумий 
узунлиги 127 минг километрни ташкил 
этиши мактаб ўқувчисига ҳам яхши маъ-
лум. Айниқса, кичик дарёлар электр энер-
гиясини ҳосил қилишда беминнат манба 
ҳисобланади. Табиатнинг мазкур инъо-
мидан фойдаланиш учун уларда кичик 
ГЭСлар қуриш энг самарали йўналишлар 
сирасига киради. Қолаверса, олис масо-
фадаги ва етиб бориши қийин, узатиш ли-
нияларини етказиш имконияти чекланган 
ҳудудларда бундай электр станциялари 
жуда асқатади. Кичик дарёлар, каналлар, 
сув омборларидан тушадиган сув  ўзан-
лари бунинг учун қулай манба саналади.

МикроГЭС халқаро стандартларга 
кўра, асосан қуввати 0,1 кВт.дан 1000 
кВт.гача бўлган гидроэнергетик қурилма 
бўлиб, у турбина, тасмали ва редукторли 
узатмалар ҳамда асинхрон генератор-
дан иборат. Гидротурбиналар тез оқим 
туфайли қувват ҳосил қилади. Сув қанча 
тезроқ оқса, у ҳам шунча кўпроқ электр 
қувватини ишлаб чиқаради, қурилиш 
жараёнида ва фойдаланиш даврида та-
биий ландшафт ва атроф-муҳитни буз-
майди. Сув сифатига салбий таъсир кўр-
сатмайди, яъни асл табиий хусусиятини 
йўқотмайди. Ихчам ГЭСлар ҳар жиҳат-
дан фойдали ва нисбатан арзон электр 
энергияси ишлаб чиқаришда қўл келади.

2017 йилга келиб, мамлакатимиз-
да дарё ва сув омборлари ёнида 36 та 
каттаю кичик гидроэлектр станцияси 
фаолият кўрсатарди. Энг ачинарли-
си, уларнинг аксарияти ўтган асрнинг 
50-60-йилларида барпо этилган, техник 
жиҳатдан ва маънан эскирган эди.

Ана шундай мураккаб бир пайтда, 

2017 йилнинг май ойида давлатимиз 
раҳбарининг ташаббуси билан “Ўзбек-
гидроэнерго” акциядорлик жамияти 
ташкил этилиб, унинг зиммасига 2017-
2021 йиллар давомида янги ГЭСларни 
бунёд этиш, мавжудларини модерниза-
ция қилиш вазифаси юклатилди. Ана шу 
жараёнда тизимдаги бутун хўжаликлар 
хатловдан ўтказилди. 

Илмий ва амалий таҳлиллар янги 
ГЭСларни қуришда ҳам, мавжудларини 
модернизация қилишда ҳам наинки мин-
тақада, балки жаҳон андозаларига мос 
технологиялардан фойдаланиш самара-
ли эканлигини кўрсатди. Яна бир муҳим 
жиҳати, ушбу ишларга халқаро молиявий 
муассасаларнинг узоқ муддатли имтиёз-
ли маблағларини жалб этишга ҳам ало-
ҳида аҳамият қаратилганидир.

2018 йилда Жиззах вилоятида Зомин 
сув омборида 200 кВт. қувватга эга мик-
роиншоот, 2019 йилда юртимизда айни 
Наврўз айёмлари давом этаётган кезда 
Туябўғиз сув омбори қошида ишга туши-
рилган кичик ГЭС бу борада рўёбга чиқа-
рилган дастлабки лойиҳалардан бўлди. 
Туябўғиз ГЭС жуда қисқа фурсатда —  ўн 
тўрт ой давомида қуриб битказилди. Ил-
гарилари бундай станцияни барпо этиш 
учун камида уч йил вақт сарфланар эди. 
ГЭСнинг умумий қуввати 11,4 МВт.га тенг 
бўлиб, ҳар бир жараён “ақлли” (“smart”) 
электрон қурилмалар томонидан бошқа-
рилади. Бу, йилига ўртача 41,2 миллион 
кВт.соат электр энергияси ишлаб чиқа-
риб, 1 минг 600 та хонадоннинг электр 
қувватига бўлган эҳтиёжини тўлиқ таъ-
минлайди, дегани.

2017-2019 йиллар давомида “Шаҳри-
хон ГЭСлар каскади” унитар корхонасига 
қарашли 2 та ГЭС, “Қодирия ГЭСлар кас-
кади” таркибидаги ГЭС-3, “Қуйи Бўзсув 

ГЭСлар каскади” нинг ГЭС-14 ва “Тош-
кент ГЭСлар каскади”даги ГЭС-9 синга-
ри иншоотларда олиб борилган модер-
низация ишлари муваффақиятли тарзда 
амалга оширилди.

— Модернизациянинг 
асосий мақсади иншоотнинг 
электр энергияси ишлаб 
чиқариш қувватини ошириш, 
электротехник, гидромеханик ва 
гидротехник қурилмаларининг 
ишончли ишлашини 
таъминлашга қаратилади. Бу 
борада қандай ишлар амалга 
ошириляпти? 

— Биргина рақамга эътибор қара-
тайлик. Модернизация жараёнида эски 
ГЭСларни замонавий ускуналар билан 
тубдан қайта жиҳозлаш натижасида улар-
нинг қуввати камида икки баравар орта-
ди. Шунингдек, бир қатор станцияларда 
мавжудлари ёнига қўшимча равишда ян-
гилари ҳам ўрнатилмоқда. Натижада яна 
ўн минглаб аҳолини, корхона ва хизмат 
кўрсатиш субъектларини узлуксиз электр 
қуввати билан таъминлаш имконияти 
юзага келяпти.

2020 йилда умумий қуввати 118,3 МВт. 
бўлган 6 та янги қурилиш ва модерни-
зациялаш лойиҳалари фойдаланишга 
топширилди, қўшимча 543 миллион кВт.
соат электр энергияси ишлаб чиқаришга 
эришилди. Мавжуд лойиҳаларнинг ишга 
туширилиши натижасида 88 та янги ишчи 
ўрни яратилди. 

Табиийки, пандемия сабаб дунёда 
ишлаб чиқариш ва инвестиция оқими 
кескин камайишининг рўй бериши “Ўз-

бекгидроэнерго” АЖнинг ҳам режаларига 
ўзининг салбий таъсирини кўрсатмасдан 
қолмаяпти. Айрим лойиҳаларнинг бироз 
кечикишига сабаб бўляпти.

Мурожаатномада таъкидланганидек, 
“яшил иқтисодиёт” билан боғлиқ саноат 
тармоқлари, шу жумладан, “яшил энер-
гетика”нинг иқтисодиётимиз “драйверла-
ри”га айланиши учун етарли шароитлар 
мавжуд. Бунга шамол электр станцияла-
рини барпо этиш борасида амалга оши-
риладиган лойиҳалар яққол мисол бўла 
олади. 

Яна бир маълумот, жамиятимиз то-
монидан 2017 йилда республикада би-
ринчи марта Тошкент вилояти Бўстонлиқ 
туманида қуввати 750 кВт. бўлган шамол 
электр станцияси фойдаланишга топши-
рилди.

“Ўзбекгидроэнерго” АЖ томонидан 
2021 йилда умумий қуввати 993,0 МВт.га 
тенг бўлган 16 та, 2022 йилда 931,2 МВт.
лик 15 та, 2023 йилда 1 002,2 МВт.дан 
иборат 18 та янги инвестициявий лойиҳа-
лар устида иш олиб борилиши режалаш-
тирилмоқда. 

— Яна бир устувор йўналиш 
бу — иқтисодиётда таркибий 
ўзгаришларни жорий этишда 
давлат компанияларини 
трансформация қилишни 
жадаллаштириш масаласи. 
Шунинг учун жорий йилдан 
барча давлат корхоналарини 
ислоҳ қилиш дастури амалга 
оширилмоқда. Шу жумладан, 
“Ўзбекгидроэнерго” АЖ ҳам 
халқаро молия бозорига чиқиб, 
давлат кафолатисиз маблағ жалб 
қилиш имкониятига эга бўлади. 
Мутахассисларнинг билим ва 
малакаси, электр станцияларнинг 
техник имкониятлари, уларни 
мустақил трансформация қилиш 
учун етарли эмаслиги ҳисобга 
олинган ҳолда, бу жараёнга 
халқаро нуфузли банклар ҳамда 
тан олинган компанияларни кенг 
жалб этиш кўзда тутилмоқда.

— Аслида, бу жуда тўғри йўл. Бу бо-
рада, энг аввало, “ISO 50001 энергетика 
менежмент тизимлари” халқаро стан-
дартини татбиқ этиш қўл келади. Чунки 
мазкур тизим энергия самарадорлиги ва 
тежамкорлигини таъминлашга қаратил-
ган дунёдаги энг мақбул услубни ўзида 
мужассам этган. Ушбу талаб 60 дан ортиқ 
мамлакатнинг энергетика менежменти 
экспертлари томонидан ишлаб чиқилган 
ва бу билимларнинг кундалик фаолиятга 
татбиқ этилиши энергия самарадорлиги 
ва экологик тамойиллар мувофиқлигини 
таъминлаган ҳолда харажатларни қис-
қартиради.

Президентимизнинг 2019 йил 22 ав-
густдаги “Иқтисодиёт тармоқлари ва 
ижтимоий соҳанинг энергия самара-
дорлигини ошириш, энергия тежовчи 

технологияларни жорий этиш ва қайта 
тикланувчи энергия манбаларини ривож-
лантиришнинг тезкор чора-тадбирлари 
тўғрисида”ги қарорига мувофиқ, “Ўзбек-
гидроэнерго” АЖ таркибидаги унитар кор-
хоналарда “ISO 50001 энергетика менеж-
мент тизимлари” халқаро стандартини 
жорий этиш бўйича саккиз босқичли чо-
ра-тадбирлар амалга оширилди. Бу иш-
лар сертификатлаштириш бўйича масъ-
ул ҳисобланган “Management Certification” 
халқаро ташкилоти ҳамда “Ўзстандарт” 
агентлиги мутахассислари билан ҳамкор-
ликда олиб борилди. 

Бундан ташқари, 2020 йил март-ап-
рель ойлари мобайнида 13 та электр 
ишлаб чиқариш корхонасида аудит ўтка-
зилиб, аниқланган камчиликлар мазкур 
жараён якунига қадар бартараф қилинди, 
зарурий тузатишлар киритилди. Пиро-
вардида, мамлакатимизда биринчи мар-
та Тошкент, Самарқанд, Шаҳрихон, Ўрта 
Чирчиқ, Қуйи Бўзсув, Чирчиқ ГЭСлар кас-
кади унитар корхоналари ва бир қатор 
ГЭСлар O‘zDSt ISO 50001:2019  “Энерге-
тика менежменти тизими. Қўллаш бўйича 
талаб ва йўриқномалар” миллий муво-
фиқлик стандартлари ҳамда шу борадаги 
халқаро сертификатларга эга бўлди.

Жамиятнинг молиявий барқарорли-
ги ва инвестицион жозибадорлигини 
аниқлаш мақсадида 2020 йил июнь 
ойида жаҳонга машҳур, халқаро бо-
зорда Ўзбекистоннинг евробондларини 
жойлаштиришга катта ҳисса қўшиб ке-
лаётган “Fitch Ratings” халқаро рейтинг 
агентлиги билан шартнома имзоланди.

Агентлик томонидан Жамиятнинг на-
фақат молиявий-иқтисодий ҳолати ўрга-
нилди, балки унинг корпоратив бошқарув 
тизими, бизнес стратегияси, ички норма-
тив ҳужжатларнинг юритилиши ва бошқа 
йўналишлар чуқур таҳлил қилинди. Бу-
нинг натижасида, “Ўзбекгидроэнерго” АЖ 
республикамизда ишлаб чиқарувчи кор-
хоналар орасида биринчилардан бўлиб 
“Fitch Ratings” халқаро кредит рейтинги-
нинг “B+” (барқарор) даражасига сазовор 
бўлди.

Мазкур рейтинг “Ўзбекгидроэнерго” 
АЖни жаҳоннинг нуфузли инвестиция 
бозорларига аниқ ва равшан бизнес 
стратегиясига, шаффоф молиявий ҳи-
соботларига ва кучли корпоратив бош-
қарув тизимига эга дастлабки ўзбек 
ишлаб чиқарувчи корхонаси сифатида 
танитди. Бу, ўз навбатида, Мурожаатно-
мада эътироф этилганидек, келгусида 
“Ўзбекгидроэнерго” АЖнинг иқтисодий 
барқарорлигини янада мустаҳкамлашга 
хизмат қилади, инвестиция лойиҳалари-
ни амалга оширишда хорижий кредит-
ларни давлат кафолатисиз тўғридан-
тўғри жалб қилиш, ўз евробондларини 
Лондон фонд биржасига жойлаштириш 
имкониятини беради. Айни кезда хал-
қаро сифат кафолати дунёнинг ҳар қан-
дай инвестори учун инвестиция эшикла-
рини очади.

Жамият ушбу ютуқ ва муваффақият-
лар билан чегараланиб қолмаcдан, рей-
тинг даражасини янада юксалтириш ва 
уни барқарор сақлаб қолиш йўлидаги 
фаолиятини изчил давом эттиради.

Шу билан бирга, юқорида қайд этил-
ган истиқболли лойиҳаларнинг йўлга қў-
йилиши юртимиздаги юз минглаб хона-
донларни нурафшон этади, кенг аҳоли 
қатламларининг маиший эҳтиёжларини 
қондиради, кўплаб бизнес ва тадбиркор-
лик субъектлари учун янги иш ўринлари  
яратилишига хизмат қилади.

“Янги Ўзбекистон” мухбири  
Абдурауф ҚОРЖОВОВ 

суҳбатлашди.

Давлат бошқаруви академиясига маҳалла раислари ва мазкур тизимдаги барча ходимлар учун ўқувлар ташкил 
қилиш, бунинг учун махсус дастур ва қўлланмалар ишлаб чиқиш вазифаси қўйилди. Президентимиз камбағалликни 
қисқартириш масаласига яна бир бор тўхталиб, мутасаддиларга аҳолини тадбиркорлик ва касб-ҳунарга ўқитиш, 
бандлигини таъминлаш юзасидан кўрсатмалар берди. 

— Янги тизимнинг асосий мақ-
сади — тадбиркорлар ва аҳоли  
муаммоларини энг қуйи қисм-
дан, яъни маҳалладан бошлаб 
аниқлаш ва унинг ечимини то-
пишдан иборат. Биз камбағал-
ликни қисқартириш, аҳолининг 
турмуш даражасини ошириш, 
барқарор иқтисодий ўсишни 
таъминлашни  режалаштирдик. 

Ҳар бир раҳбарнинг шахсий 
масъулияти ва жавобгарлигини 
белгилаш, барча жараёнларга 
кўмаклашувчи онлайн электрон 
платформа яратилиши муҳим 
янгилик бўлди. 

Президентимиз Марказий банк 
ва банклар олдига қўйган вазифа-
ларни амалга ошириш учун барча 
имкониятларимиз бор.

— Йиғилишда иқтисодий комплекс ва-
килларини маҳаллага тушириб, вертикал 
тизимни, барча органлар фаолиятини 
ўзаро мувофиқ йўлга қўйиш кераклиги  
таъкидлаб ўтилди.

Давлат бошқаруви  академиясининг 
шу кунгача фаолиятидаги энг катта 
камчилиги —  маҳалла  институти фао-
лиятининг яхши ўрганилмаганидир. Бу 
борада назарий билимлар ривожлан-
тирилмаган, илмий тадқиқотлар олиб 
борилмаган. 

 Президентимиз бу соҳада кат-
та тадқиқот ишларини олиб бори-
шимиз зарурлигини айтиб ўтди. 

Шундагина “маҳаллабай” ишлаш 
тизимининг  назарий, услубий асос-
ларини яратамиз, шу билан бирга, 
унинг амалий жиҳатдан  самарали 
бўлишига эришамиз. 

Бизнинг асосий вазифаларимиздан 
бири — илм-фанга эътибор қаратиш. 
Академия профессор-ўқитувчилари ака-
демияда ўтириб эмас, ҳудудларга, ма-
ҳаллаларга бориб ишлаши, “ўсиш нуқ-
талари”ни аниқлаши, оддий тил билан 
айтганда, маҳалла раиси, маҳалладаги 
тадбиркорлар ва тадбиркорлик қилишни 
хоҳловчи ёшлар, аёллар билан суҳбат-
лар ўтказиши лозим.  

Саидқаҳҳор ХОЛХЎЖАЕВ, 
Иқтисодий тараққиёт ва камбағалликни қисқартириш  
вазирининг биринчи ўринбосари:

Адҳам БЕКМУРОДОВ,
Ўзбекистон Республикаси Президенти ҳузуридаги 
Давлат бошқаруви академияси ректори: Ботир ЗОҲИДОВ,

Ўзбекистон Республикаси Марказий банки раисининг 
биринчи ўринбосари:

— Давлатимиз раҳбари жорий йилда 
маҳаллалар билан ишлашда  Иқтисодий 
тараққиёт ва камбағалликни қисқарти-
риш  вазирлиги  ҳамда  ушбу комплексга 
кирувчи бир қанча тижорат банкларининг 
вазифасини, ишни қандай ташкил этиш 
лозимлигини қайд этиб ўтди. 

 Янги иш ўринларини яратиш ва 
аҳоли бандлигини таъминлаш энг 
устувор йўналиш сифатида белги-
ланди. Маҳаллалар, ҳудудлардаги 
тадбиркорлик субъектларини янада 
ривожлантириш, мавжуд муаммо-
ларни ҳал этиш, шу билан бирга,  
янги тадбиркорлик субъектларини  

яратишга кўмаклашиш ҳам муҳим 
масала эканлиги таъкидланди.  

Шунингдек, ҳар бир маҳаллада 
яшаётган аҳолининг ижтимоий ҳола-
тини ўрганиб, уларни яхшилаш бўйича 
тизимли ишларни амалга оширишга 
кўрсатма берилди. Йиғилишда буни  
қандай ташкил этиш, маҳаллаларда 
ишлаш бўйича кимларни жалб этиш  
ва улар нима иш билан банд  бўлиши  
борасидаги барча масалаларга  тўхта-
либ ўтилди.  

Ташкил этиладиган ўқувлар, “маҳал-
лабай” ишлашнинг тизимли чораларини 
кўриш ва  унинг назоратини юритиш бў-
йича кўрсатмалар берилди. Белгиланган 
ишларни сифатли ташкил этиш ва ижро-
сини таъминлаш олдимиздаги энг муҳим 
вазифадир. 

И¯ТИСОДИЙ ªСИШ ВА А²ОЛИ ФАРОВОНЛИГИНИ ТАЪМИНЛАШ – УСТУВОР ВАЗИФА
ИНТЕРВЬЮ

МЕДИА МУҲИТ 

ЯНГИ АХБОРОТ МАКОНИ

ШАХДАМ ¯АДАМ ТАШЛАР БУНДА 
БУЮК ТЕМУР ВОРИСЛАРИ 

очиқлик ва холислик сари интилмоқда

Одамлар ўз муаммоларини ҳал этиш-
да журналистларнинг суриштирувига 
таяна бошлади. Узоқ йиллардан буён 
ҳукм суриб келаётган ички цензурага 
барҳам берилди. Телеканалларда тан-
қидий руҳдаги дебатлар ва музокаралар, 
таҳлилий кўрсатувлар жонланди. Мат-
буотда ҳам танқидий мақолалар кўлами 
орта бошлади. Бунга мисол сифатида 
2019 йилда сиёсий партияларнинг сай-
ловолди тарғибот ишларидаги дебат-
ларда ОАВнинг фаоллиги ва очиқлигини 
кўришимиз мумкин.

Бугунги кунда ОАВдан кенг фойда-
ланиш жамият ва давлат ҳаётининг 
барча соҳаларини изчил ва барқарор 
ривожлантириш, мамлакатнинг муно-
сиб келажагини барпо этишнинг му-
ҳим омили бўлиб бормоқда. Ахборот 
билан тўйинган жамият ва чегарасиз 
ахборот алмашинуви шароитида жур-
налистларнинг холислиги ва медиаса-
водхонлиги масаласи муҳим аҳамият 
касб этади. Ҳар бир раҳбар оммавий 
ахборот воситалари билан ишлаш ма-
даниятини яхши билиши, фаолияти 
давомида ОАВ билан ишлаш меха-
низмларини ўзига кўмакчи қилиб оли-
ши, ўз ҳудудидаги муаммоларни ўзи 
ҳал қилиб, ютуқларини ҳам кўрсата 
олиши лозим.

Мансур ЮНУСОВ, 
Ўзбекистон Республикаси 
Президенти ҳузуридаги 
Давлат бошқаруви 
академияси доценти, 
филология фанлари бўйича 
фалсафа доктори

Мамлакатимизда сўз 
эркинлигини таъминлаш, 
ахборот ва оммавий 
коммуникациялар соҳасини 
бошқариш тизимини қайта 
ташкил қилиш, ижтимоий-
сиёсий ривожланишнинг 
муаммоли масалаларини 
ҳал этишда оммавий 
ахборот воситаларининг 
ролини ошириш бўйича 
кўплаб ислоҳотлар амалга 
оширилаётгани қувонарлидир. 
Шу ўринда айтиб ўтиш 
лозимки, ОАВ халқ билан 
давлат раҳбари ўртасидаги 
масофани кескин қисқартирди.

Гулсум ШОДИЕВА,
“Янги Ўзбекистон” мухбири

Бошланиши 1-бетда

Лицей ўқувчилари қалбига халқимиз-
нинг маънавий-маърифий қадриятлари-
га, маданияти ва урф-одатларига чуқур 
ҳурмат, ҳалоллик, ватанпарварлик, садо-
қат, фидокорлик сингари хислатлар синг-
дирилади. Ўқувчиларда кенг дунёқараш, 
интеллектуал салоҳият, хорижий тиллар 
ва замонавий ахборот технологиялари 
бўйича мустаҳкам билимлар шакллан-
тирилади, уларга ҳарбий ишдаги бош-
ланғич кўникмалар ўргатилади. Айтиш 
лозимки, Президентимиз Амир Темур 
бобомизнинг навкар олишда йигитнинг 
куч-қуввати муҳим эканлиги, яъни қурол-
ни ишлата билиши, ақл-заковат эгаси бў-
лишига оид ҳикматли сўзларини нафақат 
девор ёки лавҳаларга, балки, энг аввало, 
барча қўмондонлар, генераллар ва офи-
церлар ўз юракларига ёзиб қўйишлари 
зарурлигини алоҳида айтиб ўтган эди. 
Ушбу сўзлар ҳарбий билим юртларининг 
пештоқларини безаб туриши керак. 

Дарҳақиқат, Фавқулодда вазиятлар 
вазирлиги сафларида хизмат қилиш учун 
кадрлар тайёрлашнинг мутлақо янги 
тизимига асос солинди. Хусусан, унинг 
муҳим бўғини ушбу вазирлик таркиби-
даги Шаҳрисабз “Темурбеклар мактаби” 

ҳарбий академик лицейи бўлди. Ҳарбий 
академик лицейнинг буюк саркарда вата-
нида ташкил этилгани, бу маскан ўқувчи-
ларига икки карра масъулият юклаши ва 
бўлажак қутқарувчиларга фахр бағишла-
ши, шубҳасиз. 

— Яна бир “Темурбеклар мактаби”-
нинг Шаҳрисабзда очилаётганидан ни-
ҳоятда хурсандман, — дейди Ўзбекистон 
халқ ёзувчиси Муҳаммад Али. — Бу ерда 
жуда ҳам барваста, бақувват, хушчақчақ,  
мард ва дадил ўғлонларни кўриб, беҳад 
қувондим. Чунки улар Амир Темур бобо-
мизнинг бўлажак аскарларидек туюлди, 
назаримда. “Улуғ салтанат” асаримни 
ёзаётганимда Соҳибқирон ҳаёт йўлини 
чуқур ўрганишга ҳаракат қилдим. Буюк 
саркарданинг қудрати, ақл-заковати, 
салтанати, жасорати, энг аввало, вата-
нининг буюк ўғлони эканлигини асарим 
орқали ифодалашга, ёшларга етказишга 
уриндим. Йиллар давомида унинг олами 
билан яшадим. Бугун эса Темурбек во-
рисларига қараб, буюк саркарда билан 
ёнма-ён тургандекман, гўё. 

Маълумки, билим, мақсад сари инти-
лиш, яхши жисмоний тайёргарлик бу ёш 
Темурбеклар танлаган энг асосий йўл ҳи-
собланади. Муассасанинг илк ўқувчилари 
мамлакатимизнинг турли ҳудудларидан 
келган 100 нафарга яқин 9-синф битирув-
чиси бўлди. Мутахассисларнинг фикрига 
кўра, мазкур ёндашув кўплаб афзаллик-

ларга эга. Биринчидан, ҳарбий таълимга 
асосланган  икки йиллик ўқув жараёни 
ўзига хос селекция имконини беради ва 
ушбу касбга мойил болаларни аниқлашга 
кўмаклашади. Иккинчидан, “Темурбеклар 
мактаби”ни тугатганлар олий ўқув юртига 
кирганида, тўғри ҳаракатланиш тушунча-
ларига эга бўлади. Учинчидан, таълим 
муассасаси тарбияланувчисига олий таъ-
лим муассасаларига киришда имтиёзлар 
тақдим этилади. Яъни битирувчиларга 
олий ҳарбий ва ихтисослаштирилган 
таълим муассасаларига ўқишга киришда 
ўзлари тўплаган балларнинг 30 фоизи 
миқдоридаги, республиканинг бошқа дав-
лат олий таълим муассасаларига ўқишга 
киришда эса ўзлари тўплаган балларнинг 
15 фоизи миқдоридаги қўшимча баллар 
кўринишида имтиёз берилади.

— Мактабнинг нафақат ўқувчилари 
балки ўқитувчилари ҳам танлов асосида 
қабул қилиниб, бу жараёнга энг малака-
ли устозлар жалб этилди, — дейди Шаҳ-

рисабз “Темурбеклар мактаби” ҳарбий 
академик лицейи директори Ҳусниддин 
Абдуқодиров. — Уларнинг аксарияти чет 
элларда малака ошириб давлат мукофот-
лари соҳиби бўлган педагоглар.  Албатта, 
Темурбеклар ўқув дастуридан жой олган 
анъанавий машғулотлардан ташқари, 
махсус фанларни ҳам пухта эгаллайди ва 
бу жараён учун барча шарт-шароитлар 
етарли. Масалан, муассасада лингофон 
хонасидан тортиб, интернет тармоғига 
уланган ахборот-ресурс марказига қа-
дар ҳамма қулайлик мавжуд. Шаҳрисабз 
“Темурбеклар мактаби” ҳарбий академик 
лицейида ўқиш давомийлиги икки йил бў-
либ, йиллик қабул квотаси 100 нафарни 
ташкил этади. 

Бу йил лицейда ўқиш иштиёқини бил-
дирган 700 нафардан ортиқ номзодлар би-
лан саралаш танлови ўтказилди. Номзод-
лар тест синовларини ўз ихтиёрига кўра, 
уч — ўзбек, қорақалпоқ ва рус тилларидан 
бирида топширди. Ўқувчилар Вазирлар 

Маҳкамаси ҳузуридаги Давлат тест марка-
зи томонидан ўрнатилган тартиб асосида 
танлаб олинди. Тест синовларисиз тан-
ловдан ташқари, халқаро ва республика 
фан олимпиадаларининг ғолиблари, ўз 
хизмат вазифаларини бажариш чоғида 
ҳалок бўлган ҳамда жароҳатланиш на-
тижасида ногирон бўлиб қолган ҳарбий 
хизматчилар, ҳуқуқни муҳофаза қилиш 
органлари ходимлари ва Фавқулодда ва-
зиятлар вазирлиги қутқарув бўлинмалари 
хизматчиларининг фарзандлари, шунинг-
дек,  етим, ота-она қаровисиз қолган, иж-
тимоий носоғлом оилаларда яшаётган, 
давлат ва жамият кўмагига муҳтож бўлган 
ва бошқа белгиланган имтиёзлар асосида 
ўқишга қабул қилинди. 

Лицейда ўқувчиларнинг замонавий 
билим ва кўникмаларини эгаллашлари-
га барча шароитлар яратилган. Жумла-
дан, машғулотлар олиб боришлари учун 
энг замонавий автомобиль ҳамда мах-
сус техникалар, ускуна ва агрегатлар, 
шахсий ҳимоя воситалари ва бошқалар 
билан таъминланган. Физика, кимё ва 
биология фанлари бўйича лаборатория 
хоналарини ташкил этиш ишлари якуни-
га етиш арафасида. Ўқув жараёнининг 
мониторинги ва назоратини ташкиллаш-
тириш учун ягона автоматлаштирилган 
ички тизимни жорий қилиш, ҳар бир ўқув 
хонаси, лаборатория, спорт ва тренажёр 
залларини видео ва аудио кузатув тизи-
ми билан жиҳозлаш ишлари якунланди. 
Ҳарбий академик лицей “Kundalik.uz” 
веб-сайтига уланади, ҳар бир ўқитувчи 
компьютер тўплами ва ўқувчилар план-
шетлар билан таъминланади. Педагог-
лар таркибини ва ўқувчиларни таълим 
фанлари бўйича ўқув материаллари 

билан таъминлаш, мустақил ишларини 
ташкил этиш учун ягона электрон ахбо-
рот-ресурс базасини яратиш устида иш 
олиб борилмоқда. Ўқув, ишлаб чиқариш 
устахоналарини замонавий дастгоҳлар, 
бадиий, илмий-оммабоп, ўқув-услубий 
адабиётлар билан таъминлаш ҳамда чет 
тиллари ўқув хоналарини, “Виртуал реал-
лик хонаси”ни ташкил этиш, дастурий 
таъминот ва зарурий жиҳозларни етка-
зиб бериш ишлари якунига етказилмоқ-
да. “Темурбеклар мактаби” ўқувчиларига 
йўл ҳаракати қоидаларини ўргатиш учун 
1 та енгил автотранспорт, 1 та юк автот-
ранспорт воситасини бошқариш бўйича 
тренажёрлар харид қилинди. Чунки мак-
таб битирувчиларига “В” ва “С” тоифали 
ҳайдовчилик гувоҳномаси берилади.

—  Давлатимиз раҳбари томонидан 
яратиб берилган шарт-шароит ва им-
кониятлардан самарали фойдаланган 
ҳолда астойдил таълим-тарбия олиши-
миз, маънавий-маърифий, ҳарбий ва 
жисмоний билимларни пухта ўзлаш-
тиришимиз зарур, — дейди Бухоро ви-
лояти Олот туманидан келган ўқувчи 
Миржаҳон Авезов. — Чунки орзу қилга-
нимиздек, ҳақиқий Темурбеклар бўлиб 
улғайиш, она Ватанимиз, халқимизга 
садоқат билан хизмат қилиш нафақат 
фарзандлик бурчимиз, балки йигитлик 
шараф-шонимизга айланиши керак. 
Сафдошларимнинг юз-кўзларида ши-
жоат порлаб, вужудидан навқиронлик, 
куч-ғайрат ёғилиб турибди. Асосийси, 
бу масканда бизнинг дастлабки танта-
нали ваъдамиз, масъулиятни ҳис қили-
шимиз, фанларни аъло баҳоларга ўқиб, 
келгусида етук малакали ҳарбий кадр 
бўлиб етишишимиз йўлида қўйилган илк 
қадамимиздир. Албатта, Ватан равнақи 
ва халқ тинчлиги учун бизга берилган 
ушбу имкониятлардан унумли фойда-
ланиб, билдирилган ишончни оқлаймиз. 

Бир сўз билан айтганда, Шаҳрисабзда 
“Темурбеклар мактаби” академик лицей-
нинг ташкил этилиши ватанпарвар, са-
доқатли, мард, жасур, фидойи   ҳарбий 
кадрлар тайёрлаш  йўлидаги яна бир му-
ҳим қадам бўлди.

Матбуотнинг фаолияти учун макси-
мал даражада қулай шароитлар яра-
тиш, давлат ва жамият ўртасида си-
фатли мулоқотни йўлга қўйиш, аҳолига 
ислоҳотларнинг мақсади, вазифалари 
ва натижалари ҳақида тезкор, холис ва 
тўлиқ ахборот етказиш, давлат ва хў-
жалик бошқаруви органлари, маҳаллий 
давлат ҳокимияти органлари фаолияти 
шаффофлигини ошириш, шунингдек, 
уларнинг жамоатчилик билан ўзаро 
ҳамкорлигини ва ахборот хизматлари 
фаолиятининг самарадорлигини тубдан 
яхшилаш асосий вазифалардан бири ҳи-
собланади.

Ҳозирги кунда оммавий ахборот воси-
талари ҳаётимизнинг ажралмас қисмига 
айланиб, ижтимоий муносабатлар тизи-
мида уларнинг аҳамияти ортиб боряпти. 
Бугун мулозимлар халқ дардини эши-
тишга, муаммоларини ҳал этишга маж-
бур бўлмоқда. ОАВнинг тезкор, ошкора 
ва танқидий руҳ билан иш олиб бораёт-
гани, одамлар ўз муаммоларини ўрни 
келганда, матбуот орқали ҳал этишни 
ўрганиб бориши яхши самара беради. 

Ўзбекистон очиқлик ва ошкоралик 
принципида дунёда ўз имижига эга бўла 
бошлади. Халқаро экспертлар, хори-
жий журналистларнинг танқидий баҳо 
бериши, муҳокама қилишлар камайиб, 
янгиланиб бораётган мамлакатимизни 
халқаро ОАВда кенг эътироф этмоқда. 
Буни BBC журналистларининг сиёсий 
партиялар сайловолди ташвиқотларида 
иштирок этиб, Ўзбекистонда оммавий 
ахборот воситаларидаги очиқлик ва сай-
ловлардаги шаффофлик хусусида бил-
дирган ижобий фикрларидан ҳам били-
шимиз мумкин.

Шунингдек, оммавий ахборот воси-
талари фаолияти ва ахборот техноло-
гияларидан фойдаланишда маданий, 
тарихий, иқтисодий ва бошқа турли ён-
дашувлар мавжуд бўлган Осиё мамла-
катлари тажрибасини ўрганиш лозим. 
Айниқса, бундай тажрибани ўрганиш 
Марказий Осиё давлатлари учун муҳим, 
чунки айни кунда улар ўз ривожланиш 
хусусиятларини ҳисобга олган ҳолда 
миллий ва минтақавий ахборот майдон-
ларини кенгайтириш сиёсатини амалга 
оширмоқда. 

Аксарият раҳбарлар ОАВ билан 
ишлаётганда, унинг кучига, қудратига 
ишончсизлик билан беписанд баҳо бе-
рар эди. Масалан, матбуот анжуманла-
рига кучли журналистларни, кучли ОАВ-
ни таклиф этмаслиги, саволларга аниқ 
факт ва рақамлар билан жавоб бермас-
лиги, савол бераётган ОАВ вакиллари-
нинг саволларини бўлиб ташлаш каби 
ҳолатлар кузатиларди. 

Бугунги вазият эса мутлақо бошқача, 
ОАВ фаолиятига тўсқинлик қилиш, маъ-
лумотларни беркитиш ёки бўрттиришга 
йўл қўя олмайди. Аҳоли муаммолари-
нинг ижобий ҳал бўлишида блогерлар 
ҳам кўмаклашмоқда. Улар ойнаи жаҳон 
ва интернет орқали ўз ечимини топмаёт-
ган муаммоларнинг ва уларни ҳал этув-
чи мутасаддиларни очиқчасига танқидий 
руҳ билан омма муҳокамасига ҳавола 
қила бошлади. 

Аслида раҳбар ўзининг имижи учун 
ҳам ОАВдан унумли фойдаланиб қоли-
ши, уларни ташкилотга ҳамда ўзига дўст 
деб билиши муҳим аҳамият касб этади. 
Ҳар бир раҳбар матбуот котиблари би-
лан биргаликда ташкилот ривожи учун 
ва раҳбар имижи учун медиастратегия-
ларини ишлаб чиқиши, коммуникатив 
инқирозли вазият юзага келганда, уни 
бартараф этиш учун PR технологиялар-
дан фойдаланишни режа қилиб олиши 
керак. 

Бугун ахборот майдонида турли ах-
борот оқимлари мавжуд бўлиб, уларни 
англаш, ажратиш ва таҳлил қилиш учун 
раҳбарлардан тезкор таҳлилий ёндашув 
талаб қилинади. Бу жуда муҳим масала 
ҳисобланади. 

 Жаҳон амалиётида фейк янгилик-
ларини ажратиш, дезинформация би-
лан ишлаш, сохта фактларни аниқлаш 

мавзуларига оид кўп сонли материал-
лар билан танишиш мумкин. Масалан, 
Халқаро журналистлар маркази (ICFJ) 
томонидан яқинда “A short guide to the 
history of ‘fake news’ and disinformation” 
(“Сохта янгиликлар” тарихи бўйича қис-
қача йўл кўрсаткичи) чоп этилган бўлиб, 
унда муаллифлар вақтинчалик шкала 
ёрдамида фейк янгиликларнинг ҳозирги 
инқирози эволюцияси ҳақида сўз юрита-
ди. Нашрда Клеопатра давридан тортиб, 
Cambridge Analytica (Кембридж анали-
тикаси)гача бўлган тарихий босқичлар 
ажратиб кўрсатилади. Раҳбар сергак бў-
лиши, у ҳар қадамда турли уйдирмалар, 
бўҳтонлар, фейк хабарлар, шов-шув 
бўладиган ёлғонлар, аҳоли кайфиятига 
салбий таъсир этадиган ғаразли ахбо-
ротлар ёки тўқима воқеаларни ахборот 
сифатида ўқиганда, эшитганда ўзининг 
сиёсий позициясида туриб жавоб бери-
ши, аввало, раҳбарлик қилаётган ташки-
лотини, меҳнат жамоасини ва ўзини бу 
каби асоссиз ахборотлардан асрамоғи 
даркор. 

Мамлакатимизда медиамуҳитнинг 
кенгайиши мамлакат медиабозорида 
янги ахборот маконини яратиш учун 
асосларни ҳозирлайди. Бунда болалик 
давриданоқ шакллантирилиши лозим 
бўлган аҳолининг ахборот маданияти 
масаласи алоҳида аҳамият касб этади. 
Бугун интернетнинг жамиятга, ижтимоий 
гуруҳларга ва алоҳида шахсларга таъ-
сири кучайиб бориши муносабати билан 

аҳолининг медиасаводхонлиги масала-
сини кўтариш зарурияти вужудга келди.

Азалдан оммавий ахборот восита-
лари ҳар доим жамият тараққиётининг 
кўзгуси, кишиларнинг онги, дунёқара-
ши, сиёсий савиясининг шаклланишида 
асосий воситалардан бири бўлиб кел-
ган. Тезкор ислоҳотлар жараёнида ра-
қамларга эмас, ушбу фаолиятни бевоси-
та акс эттирадиган натижага эътиборни 
қаратиш муҳим. Раҳбарларнинг нафақат 
савияси, балки ишониб топширилган 
тармоқ ёки соҳада янгилик қила олиш са-
лоҳияти, тармоқни ривожлантира олиш 
қобилияти, муаммоларни ҳал қила олиш 
борасидаги қисқа муддатли, ўрта ва узоқ 
муддатли стратегик режалар белгилаши 
ҳамда уни амалга ошира олиши асосий 
мезон бўлмоғи керак.

Аввало, раҳбарлар ҳар бир ташки-
лотда фаолият олиб бораётган матбуот 

хизмати вакилларига зарур шароит-
ларни яратиб бериш, улардан сифатли 
ишни талаб этиш ва жамоатчилик билан 
алоқаларни ривожлантириш учун стра-
тегиялар ишлаб чиқишни ўргатиши та-
лаб этилади. Буни даврнинг ўзи тақозо 
қилмоқда. Айни пайтда қўйилаётган ва-
зифаларни ижро этиш, дунёда ва мам-
лакатимизда кечаётган жадал ислоҳот-
ларни идрок этиш учун ҳар бир раҳбар 
кадр ўз медиасаводхонлигини ошириши 
керак. 

Шунингдек, раҳбар кадр оммавий 
ахборот воситалари билан ишлаш ма-
даниятини билиши, иш фаолияти даво-
мида унинг имижини ривожлантирувчи, 
ташкилот имижини янада юксалтирувчи 
куч сифатида фойдалана олиши лозим. 
Бугун аксарият раҳбарлар ОАВ билан 
ҳамкорликда, ўзининг раҳбар қиёфасини 
яратиб олмоқда. Ҳудудида олиб бораёт-
ган ишларини ижтимоий тармоқларда 
мобиль гуруҳлар, PRменлари ёрдамида 
ёритиб боряпти. Масалан, Самарқанд 
вилояти ҳокимининг ишлаш стратегия-
си ва натижаларини, янгиликларини са-
марқандликлар ОАВ орқали кутадиган 
даражага етганини мисол тариқасида 
келтириб ўтиш мумкин. Минг афсуски, 
айрим раҳбарлар ҳанузгача ОАВдан 
узоқлашиш, журналистларга ишонмас-
лик, блогерлар очиқлигини нотўғри деб 
билиш билан чегараланиб қолган. Бу эса 
раҳбарларнинг очиқликдан йироқлаши-
шига олиб келади. 

Айни пайтда мамлакатимиз ривож-
ланишнинг тамомила янги босқичи, 
Учинчи Ренессанс даврини бошдан 
кечираётганлиги муносабати билан 
айнан раҳбар кадрлар тайёрлаш, улар-
нинг бошқарув, психологик, маънавий, 
сиёсий салоҳиятини юксалтириш ва бу 
жараённи доимий мониторинг қилиб 
бориш жуда муҳим. Давлат фуқаролик 
хизматини, шу жумладан, номзодларни 
очиқ мустақил танлов орқали саралаб 
олиш, давлат фуқаролик хизматчила-
рининг иш самарадорлиги ва компе-
тенциясини баҳоловчи мезонларни, 
уларнинг малакасини оширишга бўлган 
талабларни белгилаш жараёнига катта 
эътибор қаратилмоқда. 

Маълумки, бугунги кун раҳбар кадр-
ларини лавозимларга тайинлашдан ол-
дин оммавий ахборот воситаларидан 
унумли фойдаланиш, уларнинг қайси 
соҳага лаёқати мавжуд эканлигига қа-
раб, лавозимга тайинлаш масалаларини 
чуқур ўрганиш талаб этилади.

Бу муаммоларни ҳал қилиш учун раҳ-
бар кадрларда, аввало, иш жараёнини 
ташкил қилиш, ностандарт қарорлар 
қабул қилиш, турли анъанавий услуб-
лардан воз кечиб, креатив ишлаш меха-
низмларини, ОАВ билан ҳамкорлигини 
ривожлантириш, кўникмаларини амалий 
шакллантириш масалаларига эътибор 
қаратиш керак. 

Давлатимиз раҳбари 2020 йил 29 
декабрда Олий Мажлисга қилган Му-
рожаатномасида ҳам оммавий ахборот 
воситалари мамлакатимизда амалга 
оширилаётган кенг кўламли ўзгариш-
ларни холис ёритиш билан бирга, жой-
лардаги мавжуд муаммоларга давлат 
идоралари ва жамоатчилик эътибори-
ни қаратиб, уларни бартараф этишга 
барча даражадаги раҳбарларни даъ-
ват этиб, ундаб келаётганини алоҳида 
таъкидлаб ўтди. 

Мурожаатномада 2021 йилда ҳам 
сўз эркинлигини таъминлаш, оммавий 
ахборот воситаларини ҳар томонлама 
ривожлантириш, журналист ва блогер-
ларнинг эркин фаолият юритиши учун 
ҳуқуқий асослар янада кучайтирилиши 
Президентимиз томонидан айтиб ўтилди. 

Афсуски, айни пайтда баъзи раҳ-
бар кадрларда кузатилаётган энг 
катта камчилик ОАВ билан ишлаш кў-
никмаларига эга эмаслигидир. Демак, 
раҳбарлар учун ахборот сиёсатининг 
замонавий тенденцияларини, улар-
нинг самарали ва креатив фойдала-
ниш услубларини ўргатиш ҳам бугунги 
куннинг долзарб масалалари сифати-
да майдонга чиқмоқда.

Ҳозирги кунда республика, вилоят, 
туман ва шаҳар миқёсидаги раҳбар-
ларнинг қадами етмаётган жойларга 
бориб, масаланинг моҳиятини кенг ёри-
тиб бераётган, муаммоларнинг ечими 
юзасидан ўз фикр-мулоҳазаларини, 
таклифларини ўртага ташлаётган ОАВ 
вакилларини ҳар қанча қўллаб-қувват-
ласак арзийди. Ёки матбуот, телевиде-
ние, радио ва бугунги куннинг энг фаол 
қатлами бўлган блогерлар қайсидир 
муаммони ёритиб, жамоатчилик ва му-

тасаддилар эътиборига ҳавола этгач, 
ўша масала тез орада ечимини топган 
ва топаётган ҳолатлар озми? Ёхуд но-
ҳақликка учраган қайсидир юртдоши-
мизнинг жонига оро кираётган, оғир 
дамларда уларнинг дардига дармон бў-
лаётган журналистлар-чи? 

Инсон ҳуқуқлари умумжаҳон декла-
рациясининг 19-моддасида қайд этили-
шича: “Ҳар бир инсон эътиқод эркинлиги 
ва уларни эркин ифодалаш ҳуқуқига эга; 
бу ҳуқуқ ҳеч бир тўсиқсиз ўз эътиқодига 
амал қилиш эркинлигини ҳамда ахборот 
ва ғояларни ҳар қандай восита билан, 
давлат чегараларидан қатъи назар, из-
лаш, олиш ва тарқатиш эркинлигини ўз 
ичига олади”. 

Бугунги замонавий раҳбар кадрлар 
оммавий ахборот воситаларининг та-
мойилларини пухта билиши, уларни 
амалиётга татбиқ этиши иш самара-
дорлигининг ошишига хизмат қилади. 
Масалан, computer literacy (компьютер 
саводхонлиги) — бу компьютер техни-
касидан фойдаланиш лаёқати, инфор-
матика асосларини билишни англатса, 
audiovisual literacy ва visual literacy (ау-
диовизуал саводхонлик) макон ва вақтга 
оид аудиовизуал воқеликни таҳлил ва 
синтез қилиш қобилиятини кўзда тутади. 

Агар илгари дунё манзараси оммавий 
ахборот воситалари (ОАВ) томонидан 
кўрсатилган бўлса, бугунги кунда ахбо-
рот кун тартибини айнан бир мавзуга 
оид ахборотнинг олувчиси, тарқатувчиси 
ва яратувчиси бўлгани ҳолда ҳар қандай 
одам белгилаши мумкин. Бу эса яна бир 
бор раҳбар кадрларнинг ОАВ билан иш-
лаш саводхонлиги масаласини кескин-
лаштиради. 

Ҳар бир раҳбар ОАВнинг яна бир 
тури — интернет журналистикаси ола-
мида (telegram, facebook, Instagram, 
odnoklassniki) ўзининг саҳифаларини 
яратади. Албатта, ҳар бир раҳбар бар-
ча фаол тармоқ ахборот фойдаланув-
чилари фаолиятида қўлланиладиган 
визуал контентнинг анъанавий турла-
рини — иллюстрациялар, суратлар, 
инфографика (графика, чизма, диаг-
рамма ва бошқалар), мультимедияли 
контент (видеолавҳа, клип, флеш-ани-
мация, слайд-шоу, флеш-тақдимот, 
замонавий визуал контент (селфи)
лардан фойдаланган ҳолда яратади. 
Ўзининг чиқишлари ва ҳисоботларида 
материал тақдим этишнинг энг омма-
боп ва самарали усулларидан бири — 
инфографикадан фойдаланади. 

Хулоса қилиб айтганда, бугунги тез-
кор ахборот асрида раҳбар кадрларнинг 
ОАВ билан тизимли ишлаши учун ахбо-
рот маконини, ахборот майдонини яхши 
билиши, оммавий ахборот воситалари 
орқали раҳбар этикасини янада ривож-
лантириши, ОАВда учрайдиган танқидий 
фикрларга тайёр туриши ва камчилик-
ларни бартараф этиш механизмларини 
ишлаб чиқиши кераклигини даврнинг ўзи 
тақозо этмоқда. Бир сўз билан айтганда, 
ОАВ раҳбар кадрларни креатив, танқи-
дий фикрлаши, таҳлилий ёндашувини 
бойитиб боради ва имижининг ошишига 
хизмат қилади.

ПРЕЗИДЕНТ ¯АРОРЛАРИ — ²АЁТДА ВА НАЗОРАТДА

БªЛАЖАК БОЖХОНАЧИЛАРНИ 
ХАЛ¯АРО СТАНДАРТЛАР АСОСИДА 

ТАЙЁРЛАШ – ЗАМОН ТАЛАБИ

ЙИРИК КОРХОНАЛАРДА 
ХУСУСИЙ СЕКТОР УЛУШИ 

ОРТМО¯ДА

ТАРАҚҚИЁТ МЕЗОНЛАРИ

Восид ЭРГАШЕВ,
Давлат божхона қўмитасининг  Божхона 
институти бошлиғи, божхона хизмати 
подполковниги, профессор 

Ш у  н у қ т а и  н а з а р д а н , 
 Президентимиз томонидан бож-
хона хизмати органлари фаолия-
тини янада такомиллаштириш ва 
самарадорлигини ошириш ҳамда 
божхона маъмурчилигига оид қа-
бул қилинган бир қатор фармон ва 
қарорларда муҳим ва стратегик ва-
зифалар белгиланди. 

Албатта, бундай масъулиятли 
вазифаларни бажариш бевосита 
божхона тизимининг салоҳиятли 
кадрлар билан таъминланганлигига 
боғлиқ.

Мамлакатимизда божхона со-
ҳаси учун ҳам миллий кадрларни 
тайёрлаш тизими шакллантирилди. 
Хусусан, божхона иши соҳасида 
мутахассис кадрлар тайёрлаш бў-
йича нафақат Ўзбекистонда, балки 
минтақада ягона бўлган ихтисос-
лаштирилган олий таълим муасса-
саси ташкил этилди. 

Халқаро иқтисодий муносабат-
ларнинг ривожланиш тенденция-
лари ва мамлакат инвестициявий 
жозибадорлигининг ошиб боришини 
ҳисобга олган ҳолда, божхона ор-
ганлари кадрларини касбий тайёр-
лаш тизимини такомиллаштириш 
мақсадида давлатимиз раҳбарининг 
2018 йил 2 ноябрдаги “Ўзбекистон 
Республикаси божхона органлари 
кадрларини тайёрлаш тизимини 
тубдан такомиллаштириш чора-тад-
бирлари тўғрисида”ги қарори билан 
институт Давлат божхона қўмитаси-
нинг Божхона институти этиб қайта 
ташкил этилди ҳамда божхона ор-
ганлари ходимларини тайёрлаш, 
қайта тайёрлаш ва малакасини 
ошириш бўйича ихтисослаштирил-
ган олий таълим ҳамда илмий-мето-
дик муассаса этиб белгиланди.

Мазкур қарор ижроси доираси-
да икки босқичли — “Божхона иши”, 
“Юриспруденция (иқтисодий хавф-
сизликни ҳуқуқий таъминлаш)” бака-
лавриат таълим йўналишлари ҳамда 
“Божхона иши (фаолият тури бўйича)”, 
“Солиқ ва божхона ҳуқуқи” магистрату-
ра мутахассисликлари бўйича кадр-
лар тайёрлаш тизими йўлга қўйилди. 

Профессионал божхоначиларни 
тайёрлашда кадрлар билими, ма-
лакаси ва кўникмаларига қўйила-
диган малака талаблари асосида 
бакалавриат таълим йўналишлари 
ҳамда магистратура мутахассислик-
лари ўқув режалари ишлаб чиқилди. 
Бакалавриат таълим йўналишлари 
ҳамда магистратура мутахассис-
ликлари бўйича кадрлар тайёрлаш 

билан бир қаторда, божхона иши 
соҳасидаги халқаро стандартларни 
ҳисобга олган ҳолда, божхона ор-
ганлари ходимларининг малакаси-
ни ошириш ва қайта тайёрлаш иш-
лари ҳам олиб бориляпти.

Жумладан, ташқи иқтисодий 
фаолият ва чегара божхона пост-
ларида божхона назорати, суриш-
тирув йўналишлари бўйича ўқув 
дастурлари ишлаб чиқилиб, божхо-
на ходимларининг амалий кўникма-
ларини ривожлантириш ва мустаҳ-
камлашни назарда тутувчи малака 
ошириш курслари ташкил этилмоқ-
да. Шунингдек, божхона органлари 
раҳбар кадрларини тайёрлаш учун 
ўқиш муддати 3 ойдан иборат бўл-
ган “Божхона менежменти” олий 
курслари жорий этилди.

Курсантларда таҳлилий фикр-
лаш, янги билимларни мустақил 
равишда эгаллаш ва уларни ама-
лиётда қўллаш кўникмасини ривож-
лантиришга йўналтирилган, асосан, 
мутахассислик фанларидан ташкил 
топган замонавий таълим стандарт-
ларини ва сифат жиҳатидан янгича 
ўқитиш тизимини жорий этиш ҳисо-
бига амалиётга йўналтирилган ўқув 
жараёни шакллантирилди. 

Амалий машғулотларни бевосита 
Тошкент шаҳри ва вилояти ҳудуди-
да жойлашган божхона постларида 
ташкил этиш механизми яратилди 

ҳамда дарс машғулотларига Давлат 
божхона қўмитасининг етакчи му-
тахассисларини жалб этиш орқали 
тай ёрланаётган кадрларнинг ама-
лий кўникмаларини оширишга ало-
ҳида эътибор қаратиб келинмоқда.

Айтиш жоизки, 2019 йилнинг де-
кабрь ойида Божхона университет-
лари халқаро тармоғи — INCUга 
аъзо бўлганимиз тармоқнинг илғор 
тажрибалари, жумладан, божхо-
на йўналишида олиб бориладиган 
илмий-тадқиқот ишлари, халқаро 
конференция ва симпозиумлар 
ҳамда таълим жараёнини тако-
миллаштириш билан боғлиқ тур-
ли халқаро тадбирларда иштирок 
этиш имконини беради. 200 дан 
ортиқ аъзо ва филиалларга эга 
бўлган халқаро нотижорат ташки-

лотнинг мақсади божхона соҳаси 
бўйича кадрлар тайёрлашга доир 
таълим дастурларини ишлаб чи-
қиш ва тарғиб қилиш, ҳамкорликда 
илмий-тадқиқот ишларини амал-
га ошириш ҳисобланади. Ташки-
лот томонидан нашр қилинадиган 
“World Customs Journal” журнали 
божхона соҳасида нуфузли илмий 
нашр ҳисобланиб, унда соҳага 
доир энг сўнгги эътиборга молик 
натижалар ёритиб борилади.

Бундан ташқари, Ўзбекистон Рес-
публикаси Давлат божхона қўмитаси 
ва Жаҳон божхона ташкилоти ўрта-
сидаги ҳамкорлик доирасида Жа-
ҳон божхона ташкилотининг CLiCK 
(Customs Learning and Knowledge 
Community) таълим порталига Инс-
титутнинг профессор-ўқитувчилари 
ва ходимлари аъзо бўлиб, ундаги 
маълумотлардан ўқув жараёнлари-
да фойдаланиб келмоқда.

Ўқитувчиларимиз республика 
 миқёсидаги истиқболли бошқарув 
кадрларини танлаш бўйича “Тарақ-
қиёт”, “Энг яхши олима аёл” тан-
ловларида иштирок этиб, совринли 
ўринларни қўлга киритиб келаётган 
бўлсалар, 2019-2020 йилларда ходим-
ларимиз “Эл-юрт умиди” жамғармаси 
стипендияси, “BOMCA-9” дастури, 
Божхона университетлари халқаро 
тармоғи дастурлари доирасида хо-
рижий давлатларда малака ошириб 
қайтди. Умуман олганда, педагоглар-
нинг илмий салоҳиятини юксалтириш 
ва таълим сифатини оширишга бир-
ламчи эътибор беряпмиз. 

Таълим ва тарбия уйғун бўлган-
дагина, биз орзу қилаётган барка-
мол авлод камолга етишини чуқур 
ҳис қилган ҳолда маънавий-маъри-
фий тадбирлар таъсирига таянамиз.

Айниқса, давлатимиз раҳбари-
нинг маънавий-маърифий ишлар 
тизимини тубдан такомиллаштириш, 

бу борада давлат ва жамоат ташки-
лотларининг ҳамкорлигини кучай-
тириш масалалари бўйича яқинда 
ўтказган видеоселектор йиғилиши 
институтимизда маънавий-ахлоқий, 
тарбиявий ишларни янада тизим-
ли ва самарали ташкил этишга кат-
та туртки бўлди. Шу ўринда айтиш 
жоизки, 2020 йилда 70 дан ортиқ 
маънавий-маърифий, шунингдек, 
ҳарбий-ватанпарварлик тарғибот 
тадбирлари ташкил этилди.

Бу каби тадбирларни мунтазам 
равишда Бош прокуратура, Мада-
ният вазирлиги, Ёзувчилар уюш-
маси, Ёшлар иттифоқи Марказий 
кенгаши, Республика Маънавият ва 
маърифат маркази билан ҳамкор-
ликда ўтказиб келяпмиз. 

Бундан ташқари, Президентимиз 
томонидан илгари сурилган бешта 
муҳим ташаббус доирасида кур-
сантлар ўртасида китобхонликни 
кенг тарғиб этиш, ижодкор ёшлар-
ни қўллаб-қувватлашга ҳам жиддий 
эътибор қаратяпмиз. Хусусан, улуғ 
мутафаккир Алишер Навоий, буюк 
давлат арбоби ва саркарда, адиб 
ва шоир Заҳириддин Муҳаммад Бо-
бур, Абдулла Қодирийнинг таваллуд 
саналари муносабати билан 10 дан 
ортиқ ижодий кеча ташкил этилди. 

Институт офицер, сержант ва кур-
сантларининг ижодий фаолиятини 
қўллаб-қувватлаш мақсадида, Ёзув-
чилар уюшмаси билан ҳамкорликда 
офицер ва курсантларнинг насрий ва 
назмий ижод намуналаридан иборат 
“Қалб гавҳарлари” номли тўплам ҳам-
да курсант М.Темировнинг “Умрим 
баҳори” номли шеърий тўпламини 
чоп эттирдик. Институтда “Янги аср 
авлоди” ва “Ўзбекистон” нашриётла-
ри билан ҳамкорликда кўплаб китоб 
ярмаркалари ташкил этилди. “Мени 
ўзгартирган китоб” онлайн танлови 
эса курсантларимиз орасидан янги-
янги иқтидорларни кашф этишимизга 
хизмат қилди. 

2021 йилда бу каби тизимли иш-
ларимиз салмоғини янада кўпайти-
ришга киришганимиз баробарида 
мамлакатимизда маънавий-маъри-
фий ишлар самарадорлигини янада 
ошириш юзасидан айрим таклифла-
римни айтиб ўтишни жоиз топдим. 

Жумладан, ҳарбий-тарихий фес-
тивалларни ташкил этиш орқали 
Жалолиддин Мангуберди, Амир 
Темур, Шоҳрух ва Заҳириддин Му-
ҳаммад Бобур сингари буюк аждод-
ларимизнинг ҳарбий ва маънавий 
жасоратларини ёшлар онгига чуқур 
сингдиришга эришишимиз мумкин.

Ўзбекистон Ёзувчилар уюшмаси 
томонидан тарихий ва ҳарбий-ва-
танпарварлик йўналишда ёзилган 
насрий ва назмий асарлар танло-
вини ўтказиш эса ёшларни ҳарбий-
ватанпарварлик руҳида тарбиялаш, 
уларнинг фуқаролик позициясини 
кучайтиришга хизмат қилади, деб 
ўйлаймиз.

Шунингдек, “Мен шу юрт фарзан-
диман” рукнида туркум кўрсатувлар 
ташкил этиш, “Авлодлар учрашуви” 
лойиҳаси асосида барча таълим 
муассасаларида эл-юрт ҳурматига 
сазовор бўлган фахрий авлод вакил-
лари билан ёшларнинг учрашувла-
рини ташкил этиш ҳам мақсадга му-
вофиқ бўлади, назаримизда. Бундан 
ташқари, ёшларнинг ижодий фикр-
лашини қўллаб-қувватлаш мақсади-
да “Ватан тараққиётига менинг ҳис-
сам” лойиҳасини амалга оширишни 
режалаштирганмиз.

Хулоса ўрнида қайд этиш 
лозимки, глобаллашув ва ин-
теграция жараёнлари ривожла-
нишининг ҳозирги босқичида Ўз-
бекистон Республикаси божхона 
органлари олдидаги долзарб ва-
зифа халқаро қоидалар ва норма-
ларга мувофиқ, божхона назорати 
ва ташқи иқтисодий фаолиятни 
тартибга солиш бўйича халқаро 
стандартлардан самарали фой-
даланиш, мамлакатимизнинг хал-
қаро етказиб бериш занжирида 
рақобатлашиш имкониятларини 
таъминлашдан иборат. Ушбу мақ-
садларга, энг аввало, олий таъ-
лим мазмунини сифат жиҳатдан 
янги босқичга кўтариш, халқаро 
тажрибалардан келиб чиқиб, олий 
таълимнинг илғор стандартлари-
ни жорий этиш, меҳнат бозорида 
ўз ўрнини топа оладиган юқори 
малакали кадрлар тайёрлаш ти-
зимини такомиллаштириш орқа-
лигина эришиш мумкин.

Дунё мамлакатлари ўртасида   кечаётган 
иқтисодий ҳамкорлик масалалари доираси тобора 
кенгаяётган бир вақтда мамлакат иқтисодий 
хавфсизлигини таъминлаш ва ташқи иқтисодий 
фаолиятнинг ривожланишига кўмаклашишда 
иқтисодий ва ҳуқуқий билимлар билан қуролланган 
замонавий дунёқарашга эга божхоначиларни 
тайёрлаш муҳим аҳамият касб этади.

Бир вақтлар давлат улуши катта бўлган йи-
рик корхоналарга жисмоний шахслар томони-
дан инвестиция киритиб, унга эгалик ҳуқуқини 
олиш деярли имконсиз масала эди. Бугунги 
кунга келиб эса Президентимизнинг бир қатор 
фармон ва қарорларида корхоналарда давлат 
иштирокини камайтириб, уларнинг улушлари-
ни хусусий секторга сотиш орқали самарали 
бошқарув тизими ҳамда рақобатбардош маҳ-
сулотлар ишлаб чиқаришга эришиш масала-
си кўндаланг қўйилмоқда. Хусусийлаштириш 
жараёнлари бўйича ягона давлат органи ҳи-
собланган Давлат активларини бошқариш 
агентлиги Тошкент вилоятининг бир қатор кор-
хоналарида ташкил этилган пресс-тур давоми-
да журналистларни бу борада олиб борилаёт-
ган ишлар билан таништирди.

Бозорларда рақобат кучайиб бораётган 
бугунги даврда харидорларни жалб қилиш-
нинг асосий воситаси сифатли ва арзон 
маҳсулот ишлаб чиқариш бўлиб қолмоқда. 
Бунинг учун ишлаб чиқариш корхоналари 
замонавий, қўшимча ресурсларни тежовчи 
техникалар билан таъминланган бўлиши 
керак. Президентимизнинг 2020 йил 27 ок-
тябрдаги “Давлат иштирокидаги корхона-
ларни ислоҳ қилишни жадаллаштириш ҳам-
да давлат активларини хусусийлаштиришга 
оид чора-тадбирлар тўғрисида”ги фармони 
ана шу жиҳатларни назарда тутади.

— Айни пайтда мамлакатимизда 3 мингга 
яқин давлат иштирокидаги корхоналар мав-
жуд бўлиб, уларни хусусий секторга сотиш 
ишлари жадаллик билан олиб борилмоқда, 
— дейди Давлат активларини бошқариш 
агентлиги Тошкент вилоят ҳудудий бошқар-
маси ўринбосари Камолиддин Тоирбеков. — 
Хусусан, Тошкент вилоятида 1 сўм ва харид 
қийматида “E-ijro auksion” савдо майдонча-
сига 205 та давлат активи оммавий савдога 
чиқарилди.  Уларнинг аксарияти шаффоф 
тизим орқали тадбиркорлар томонидан со-
тиб олиниб, самарали иш фаолияти йўлга 
қўйилди. Бундан ташқари, 2020 йилда 553 та 
давлат мулки объекти электрон тарзда эълон 
қилиниб, шундан 353 таси кичик бизнес ва 
тадбиркорлик субъектларига уч томонлама 
ижара шартномаси орқали ижарага беришга 
эришилди. Бунинг натижасида 1630 та янги 
иш ўрни яратилди.

ИНВЕСТОР КОРХОНАГА ЯНГИЧА 
РУҲ ОЛИБ КИРДИ

Тошкент вилоятидаги йирик объектлардан 
бири бўлган “Тўйтепа металл қурилмалари” 
акциядорлик жамиятининг 84,4 фоиз давлат 
улуши сотувга қўйилган эди. Очиқ тарзда ўт-
ган аукцион жараёнида умумий майдони 10,09 
гектар бўлган корхонани маҳаллий тадбиркор 
20 миллиард сўм қийматида ҳамда 4 миллион 
АҚШ доллари маблағ киритиш талаби билан 
харид қилди. 

Завод бош муҳандиси Баҳодир Қодировнинг 
айтишича, корхонани тубдан янгилаш, замо-
навий ускуналар билан жиҳозлаш мақсадида 
ўтган йили 520 минг АҚШ долларига тенг даст-
гоҳлар олиб келинди. Уларнинг айримлари, 
хусусан, металл варақларини букиб, айлан-
тирадиган қурилма, лазер ёрдамида ҳар хил 
шаклда кесадиган ускуналар ноёб ҳисоблана-
ди. Заводнинг йиллик ишлаб чиқариш қуввати 
1 йилда 60-70 минг тоннага мўлжалланган. 

Ҳозирги кунда заводда 50 турга яқин маҳсу-
лот ишлаб чиқарилади. Талаб ва таклифдан 
келиб чиққан ҳолда, халқ хўжалигига зарур 
бўлган махсус техникаларни ишлаб чиқариш 
ҳам йўлга қўйилган. Масалан, ичимлик сув-
ни ташиш, йўл ювиш ва тозалаш ҳамда 8 куб 
метр сиғимдаги чиқинди машиналари сифат 
ва қулайлик жиҳатидан шу турдаги исталган 
техникалар билан бемалол рақобатлаша ола-
ди. Уларнинг асоси Самарқанд автомобиль за-
водидан сотиб олиниб, зарур техник қисмлар 
билан бойитилади. Ихчам, аммо сиғими катта 
бу ускуналар бозорда анчайин талабгор бўлиб 
бормоқда.

Заводда 245 киши доимий иш билан таъ-
минланган. Келгусида бўш иш ўринлари со-
нини янада ошириш режалаштирилган. Асо-
сийси, заводга янгича руҳ кириб келмоқда ва 
у яқин келажакда энг замонавий, юқори ишлаб 
чиқариш қувватига эга, маҳсулотлари билан 
дунё бозорларига чиқадиган корхонага айлан-
са, ажаб эмас.

Сўнгги йилларда юртимизда хусусий мулкка эга бўлишнинг ўзига хос 
шаффоф тизимини яратишга эътибор ортиб боряпти. Орамизда электрон 
аукционларда иштирок этиб, қисқа вақтда, ҳеч қандай тўсиқларсиз ер 
майдонлари ёки хусусий мулк объектларига эга бўлаётганлар оз эмас. 

Ирода ТОШМАТОВА,
“Янги Ўзбекистон” мухбири

“ЭСКИРГАН УСКУНАЛАР 
БИЛАН РАҚОБАТГА ДОШ БЕРА 
ОЛМАЙМИЗ”

2021 йил якунига қадар республика бўйи-
ча жами 1501 та объект хусусийлаштирили-
ши режалаштирилган бўлиб, улар орасида 
“Янгийўл ёғ-мой” АЖ корхонаси ҳам бор. 
Мамлакатимизда ўз ўрни ва ишлаб чиқариш 
қувватига эга мазкур заводда, асосан, пахта 
чигити қайта ишланиб, қадоқланган ўсимлик 
ёғи, хўжалик совуни, чорва моллари учун озу-
қа еми ишлаб чиқарилади. Акцияларининг 51 
фоизи давлат улуши бўлиб, афсуски, корхо-
на ускуналари анча эскириб, ишлаб чиқариш 
қуввати пасайган. Пресс-тур иштирокчилари 
мазкур заводда бўлиб, ҳозирги жараён билан 
бевосита танишди. 

— Корхона бир кунда 400 тоннагача чигит-
ни қайта ишлаш қувватига эга бўлиб, бу ерда 
600 дан ортиқ ишчи меҳнат қилади, — дейди 
корхонанинг ишлаб чиқариш бўйича директо-
ри Шуҳрат Асанбоев. — Лекин тўлиқ қувватда 
ишлашимиз ҳамда хомашё етказиб берилиши 
билан боғлиқ айрим муаммолар бор. Завод ус-
куналари анча эскирган. Бугунги даврда эски 
ускуналар билан ишлайдиган корхоналарнинг 
рақобатга дош бериши қийин. Шунинг учун 
ускуналарини замонавийларига алмаштириб, 
заводни тўлиқ модернизация қилиш зарур.

Бугунги кунда объектларни хусусийлашти-
риш бўйича республика бош прокуратураси 
раҳбарлигида ишчи гуруҳ тузилган бўлиб, за-
вод тўлиқ хатловдан ўтказилди ва айни вақтда 
баҳолаш ишлари амалга оширилмоқда. Айтиш 
жоизки, бундай корхоналарнинг хусусий сек-
тор қўлига ўтиши бозорда рақобат муҳитини 
ошириб, дастурхонларимизнинг сифатли, ар-
зон маҳсулотлар билан бойишига йўл очади.

РАҲБАРЛАР ХОДИМЛАРИГА 
“ҲИСОБ” БЕРАДИ

Янгийўл туманидаги “Биокимё” корхонаси-
да ҳам давлат улуши 51 фоизни ташкил этади. 
1994 йилдан буён акциядорлик жамияти сифа-
тида фаолият юритаётган мазкур корхонада 
истеъмол ва техник спирт ишлаб чиқарилади. 
2016 йилдан бошлаб корхонада янгича корпо-
ратив бошқарув тизимининг жорий қилиниши 
самарадорлик кўрсаткичларининг бир неча ба-
робарга ўсишига олиб келди. 

— Корпоратив бошқарув тизими янги термин 
бўлиб, авваллари ташкилотларда бундай ён-
дашув бўлмаган, — дейди “Биокимё” корхона-
сининг қимматли қоғозлар бўйича мутахассиси 
Муқаддас Қоратоева. — Бу тизимнинг ўзига хос-
лиги шундаки, унда раҳбарнинг ҳар бир ходим 
олдидаги ҳисобдорлиги таъминланиб, корхона 
даромадлари, сарф-харажатлари тўғрисидаги 
маълумотлар ҳам  бериб борилади. Ҳар чоракда 
жамият корпоратив бошқарув тизими даражаси 
ва ижро органи самарадорлигининг муҳим кўр-
саткичлари баҳоланиб, натижалари расмий веб-
сайтларда кўрсатилади. Корпоратив бошқарув 
тизими жорий қилингач, жамиятимизнинг таш-
килий тузилмаси, ички корпоратив низомлари 
қайтадан кўриб чиқилди. Кузатув кенгаши тарки-
бида янга қўмиталар ташкил этилди. Бу нафақат 
ишлаб чиқариш, балки бошқарув соҳасида ҳам 
тизимли, очиқ ва шаффоф иш олиб боришга 
олиб келди.

Янгича бошқарув тизимининг жорий эти-
лиши билан корхона даромадлари бир неча 
баробарга ошганини ушбу рақамлар ҳам кўр-
сатиб турибди. Жамиятнинг ўтган йилги да-
ромади ундан аввалги йилларга нисбатан 30 
фоизга ўсган. Хусусан, 2020 йилда 230 мил-
лион долларлик маҳсулот хорижга экспорт 
қилиниб, жами йиллик фойда 22,5 миллиард 
сўмни ташкил этган. Бу йилги режалар кўлами 
янада катта.

Бир вақтлар олинган фойданинг катта қисми 
раҳбарларнинг чўнтагига кирган бўлса, бугун 
корхоналарда яратилаётган шаффоф корпора-
тив бошқарув тизими натижасида улар аниқ ҳи-
соб-китоб қилиниб, самарали сарфланмоқда. 
“Биокимё” АЖ ҳам олинган фойда ҳисобидан 
340 нафар ишчини муносиб рағбатлантириб, 
уларнинг ижтимоий ҳимоясини кўнгилдагидек 
йўлга қўйган. Зеро, корхоналарни хусусийлаш-
тириш нафақат замонавий ишлаб чиқаришни 
янада ривожлантириш, балки аҳолини иш би-
лан таъминлаб, уларнинг турмуш шароитлари-
ни яхшилашга хизмат қилади.

2019-2020 йилларда ходимларимиз “Эл-юрт умиди” жамғармаси 
стипендияси, “BOMCA-9” дастури, Божхона университетлари 
халқаро тармоғи дастурлари доирасида хорижий давлатларда 
малака ошириб қайтди. 

ЖАРАЁН



Нигоҳ 2021 йил 27 январь, 18-сон 5

Алишер ИНАКОВ,
Тиббий-ижтимоий 
хизматлар
агентлиги директори

Рўзимбой ҲАСАН,
“Янги Ўзбекистон” мухбири

 Энг муҳим ва долзарб қонунчилик ташаб-
бусларини илгари суриш, инсон манфаат-
лари ҳимоясини янада такомиллаштириш, 
халқимизнинг турмуш даражасини оширишга 
қаратилган самарали ишларни рўёбга чиқа-
риш, жамиятдаги мавжуд муаммоларни тез 
ҳал этиш кераклиги айтилди. Фуқароларнинг 
ёрдамга муҳтож қатламлари — кексалар, пен-
сионерлар, жисмоний имконияти чекланган 
инсонларга тиббий-ижтимоий ёрдам бериш 
масаласида ҳам қатор муҳим вазифалар бел-
гиланди.

Бу эса, ўз навбатида, Соғлиқни сақлаш ва-
зирлиги ҳузуридаги Тиббий-ижтимоий хизмат-
лар агентлиги ҳамда унинг ҳудудий тиббий-
ижтимоий хизматлар бўлинмалари, туман 
(шаҳар) шўъбалари зиммасига ўта масъу-
лиятли вазифа юклатилганидан далолат бе-
ради. Боиси, Ўзбекистон Тиббий-ижтимоий 
хизматлар агентлиги ва унинг бўлинмалари, 
туман (шаҳар) шўъбалари ижтимоий ҳимояга 
муҳтож ёлғиз кексалар, пенсионерлар ва но-
гиронларнинг ижтимоий-иқтисодий манфаат-
ларини муҳофаза қилиш, уларнинг жамият 
ҳаётига интеграциялашувига кўмаклашиш, 
жисмоний имконияти чекланганларга ижти-
моий ёрдам беришга масъул.

Демак, агентлик 2021 йилда ҳам қонун-
чиликда белгиланган фаолияти доирасида 
янада салмоқли, самарадорлиги юқори бўл-
ган қатор вазифаларни бажариши лозим. 

Унинг гапини кўпчилик маъ-
қуллади. Қарилик таътилидаги 
муаллим Ражаббой ака Қурёзов 
ҳозиргина  тадбирда қатнашгани-
ни айтиб, у ерда эшитган янгилик-
ларидан сўз очди: “Янги Ўзбекис-
тон — янгича дунёқараш” шиори 
остида ажойиб тадбир бўлди мак-
табимизда. Урганч давлат универ-

Хусусан, ногиронликнинг олдини олиш, ноги-
рон шахсларни тиббий-ижтимоий реабили-
тация қилиш ҳамда уларга тиббий-ижтимоий 
ёрдам кўрсатиш учун комплекс дастурларни 
ишлаб чиқишда бундан-да фаол иштирок 
этиши керак. Шунингдек, агентлик ногирон-
ликни белгилашнинг жаҳон андозаларига 
мос ижтимоий моделига босқичма-босқич 
ўтиш борасидаги суръатни жадаллаштира-
ди. Ҳозир эскирган тиббий моделдан жаҳон 
стандартларига мос ижтимоий моделга, тиб-
бий-меҳнат экспертизаси тизимидан тиббий-
ижтимоий экспертиза тизимига ўтилади. Шу 
йилнинг ўзида 120 минг нафар кекса ва ноги-
рон шахслар тиббий-ижтимоий хизмат билан 
қамраб олинади.

Республика бўйича ногиронликни белгилов-
чи тиббий-ижтимоий эксперт комиссиялари 
тизими ташкил этилади. 18 ёшгача болалар-
га “ногиронлиги бор” деган хулосани берувчи 
педиатрия тиббий-ижтимоий эксперт комис-
сиялари фаолияти йўлга қўйилади. Ногирон-
лик аломатлари яққол кўриниб турган, нохуш 
клиник ташхисга эга фуқароларга ногиронлик-
ни бюрократик тўсиқларсиз, қисқа муддатда 
белгилаш тизими жорий қилинади. Кексалар, 
ногиронлиги бўлган шахслар ва аҳолининг иж-
тимоий ҳимояга муҳтож бошқа тоифаларига 
манзилли тиббий-ижтимоий ёрдам кўрсатишга 
доир қонунчиликни янада такомиллаштиришга 
қаратилган таклифлар тайёрланиб, амалиётга 
жорий этиш учун барча зарур чоралар кўрила-
ди. Нуронийлар ва аҳолининг ижтимоий муҳо-
фазага эҳтиёжманд бошқа тоифаларини реа-
билитация қилиш, уларга тиббий-ижтимоий 
ёрдамнинг янги шакл ва механизмини қўллаш, 
тиббий-ижтимоий экспертиза фаолияти чуқур 
мувофиқлаштирилади.

Муҳтож фуқароларни протез-ортопедия 
буюмлари ва реабилитация воситалари би-
лан таъминлаш бўйича янги тизим жорий эти-
лади. Ногиронлиги бўлган шахслар ва улар-
ни парваришлаш учун махсус ҳаракатланиш 
воситалари ва мосламалари ҳамда реабили-
тация учун зарур бошқа техник воситаларга 
эҳтиёж тезкор аниқланади. Буюртмаларни 
шакллантиришнинг самарали механизмла-
ри ишлаб чиқилади. Ногиронлиги бўлган ва 
бошқа муҳтож шахсларга протез-ортопедия 
ёрдамини ташкил этиш, вазирликлар, муас-
сасалар ва ижро этувчи ҳокимият органлари 
билан биргаликда протез-ортопедия буюм-
лари ва реабилитация техник воситаларини 
етказиб бериш ҳажмини ошириш, уларни тай-
ёрлаш технологияларини ривожлантириш ва 
янги турларини ишлаб чиқаришга қаратилган 
қатор вазифалар бажарилади.

Янги реабилитация қилиш ва протезлаш 
марказлари қурилиб, ишга туширилади. Реа-
билитация марказларида амбулатор-полик-
линик бўлимлар ташкил қилинади. Бунинг 
натижасида тиббий-ижтимоий реабилитация 
қамрови йилига 160 минг нафаргача еткази-
лади.

Ушбу йўналишда жойларда мавжуд бўлган 
муаммолар ўрганилади. Ногиронлиги бўлган 
шахсларнинг тиббий-ижтимоий реабилита-
цияси масалалари бўйича илмий тадқиқот-
лар ўтказилади. Ногиронлик муаммолари-
нинг ечими борасида амалга оширилаётган 
илмий изланишларни бюджет томонидан 
молиялаштириш бўйича асосли таклифлар 
тайёрланади.

Агентлигимиз “Саховат” ва “Мурувват” 
интернат-уйлари, кексалар ва ногиронлиги 
бўлган шахслар, уруш ва меҳнат фахрий-
лари, ногиронлиги бўлган шахслар ва аҳо-
лининг ижтимоий ҳимояга муҳтож тоифа-
ларига кўрсатилаётган тиббий-ижтимоий 
хизматлар, ногиронликни белгилаш, ёлғиз 
кексалар ва ногиронлиги бўлган шахслар-
ни реабилитация қилиш ҳамда  протезлаш 
марказларида олиб борилаётган ижтимоий-
иқтисодий лойиҳаларнинг манзиллилигини 
таъминлайди.

Агентлик тасарруфидаги “Мурувват” ва 
“Саховат” уйларида тўлиқ давлат таъминоти-
га олинган шахсларга кўрсатилаётган тиббий-
ижтимоий хизматларнинг сифати ва самара-
дорлигини ошириш чоралари белгиланди. 
“Саховат” ва “Мурувват” уйлари фаолиятида 
янги хизмат турларини жорий қилиш орқали 
васийликка олинганларни соғломлаштириш 
ва реабилитация қилиш ишлари янада яхши-
ланади.

Ахборот-коммуникация технологияларини 
ривожлантириш маркази билан ҳамкорликда 
“Саховат” ва “Мурувват” интернат-уйларига 
қабул жараёни ва уларда давлат таъминотига 
олинган шахсларнинг автоматлашган ягона 
маълумотлар базаси яратилади. Мазкур ин-
тернат-уйларга жойлаш учун расмийлашти-
ришда фуқаро билан хизмат кўрсатувчининг 
бевосита мулоқотини кескин камайтириш, 
бу жараёнларни босқичма-босқич электрон 
ҳужжат алмашинуви, онлайн режимда Яго-
на давлат хизматлари тизими орқали амалга 
ошириш режалаштирилган. Ваҳоланки, ушбу 
тиббий-ижтимоий муассасаларда тўлиқ дав-
лат таъминотига олинган кекса ва ногиронли-
ги бўлган шахсларга тиббий-ижтимоий ёрдам 
кўрсатиш ихтисослашган, индивидуал ёрдам 
кўрсатиш, парвариш қилиш ва ҳамширалик 
хизматини талаб этади. Шу боис, ўрта тиб-
биёт ходимлари узлуксиз таълим жараёнида 
геронтология ва психиатрия бўйича ҳамшира-
лик иши йўналишлари асосида ўқитилади.

Алоҳида рўйхатга олинган, ўзгалар парва-
ришига муҳтож ҳамда ёлғиз истиқомат қилув-
чи пенсионер ва ногиронлиги бўлган шахслар 
ҳолидан доимий хабар олиш тизими янада 
кучайтирилади. Уларнинг ҳаётини мазмунли 
ташкил этиш борасида кўрсатиладиган иж-
тимоий хизматлар кўлами кенгайтирилади. 
Ижро этувчи ҳокимият вакиллари, фуқаро-
ларнинг ўзини ўзи бошқариш органлари би-
лан ҳамкорликда ўзгалар парваришига муҳ-
тож, ёлғиз кексалар ва ногиронлиги бўлган 
шахсларга уйида ижтимоий-маиший хизмат 
кўрсатиш бўйича ишлар янада такомиллаш-
тирилади.

Кексалар, ногиронлиги бўлган шахслар ва 
аҳолининг ижтимоий ҳимояга муҳтож бошқа 
тоифаларига тиббий-ижтимоий ёрдам дас-
турларини молиялаштириш учун маблағ-
ларни жалб этишга оид ишларда нодавлат 
нотижорат ташкилотларнинг ўзаро изчил ҳам-
корлиги таъминланади. Республикамиздаги 
барча аэропортларда Халқаро авиатранс-
порт ассоциациясининг талаблари ва ички 
меъёрий ҳужжатларга мувофиқ, ногиронлиги 
бўлган шахсларнинг ҳаракатланиши учун за-
рур шароитлар яратишга қаратилган ишлар 
янада шиддат билан давом эттирилади.

Ҳар йили навбат асосида уруш ноги-
ронларига тенглаштирилган шахслар, рес-
публика аҳамиятига молик шахсий пенсия 
олувчилар, Чернобиль АЭС ҳалокати оқи-
батида нурланиш касаллигига чалинган ва 
уни бошдан кечирган ёки Чернобиль ҳало-
кати сабабли ногирон бўлиб қолган фуқаро-
лар, ядро полигонлари ва бошқа радиация-
ядро объектларида ҳарбий хизматни ўтаган 
шахслар, ёлғиз кексалар санаторийга йўл-
ланмалар билан таъминланади. Эътибор-
лиси, ушбу йўналишда ҳам қатор самарали 
ишлар бажарилмоқда. Масалан, ўтган йили 
Қашқа дарё ҳамда Хоразм вилоятларида 
кексалар ва ногиронлиги бўлган шахслар 
учун ҳар бири юз ўринли бепул санаторий-
лар ишга туширилган бўлса, 2021 йилда Бу-
хоро вилоятида худди ана шундай санато-
рий фойдаланишга топширилиши юзасидан 
саъй-ҳаракатлар бошланди. 

Мурожаатномада таъкидланганидек, 
ҳозирги кунда республикамизда алоҳида 
эътиборга муҳтож 18 ёшгача бўлган 150 
минг нафар фарзандимиз бор. Уларнинг 
таълим олиши, муайян касбни эгаллаши 
учун кўмаклашиш, оғир касалликка чалин-
ганларни даволаш, чин етимларга ҳаётда 

ўз ўрнини топишга ёрдам бериш, уй-жой 
билан таъминлашдек долзарб, масъулият-
ли, шарафли вазифалар ҳам кун тартибига 
қўйилди. Эҳтиёжманд оилаларнинг фар-
зандлари, чин етим, ногиронлиги бўлган ва 
даволанишга муҳтож болаларга алоҳида 
меҳр-мурувват кўрсатиш бўйича янги тизим 
жорий этилади.

Бу борада агентлигимиз ва Халқаро меҳ-
нат ташкилоти, Бирлашган Миллатлар Таш-
килотининг Тараққиёт дастури, ЮНИСЕФ, 
Жаҳон банки, Осиё тараққиёт банкининг 
Ўзбекистондаги ваколатхоналари, Европа 
Иттифоқининг мамлакатимиздаги делега-
цияси билан ҳамкорликда Ўзбекистон Рес-
публикасида аҳолини ижтимоий ҳимоя қи-
лиш миллий стратегия концепцияси ишлаб 
чиқилади. Жисмоний ёки руҳий ривожлани-
шида нуқсони бўлган болалар ихтисослаш-
тирилган мактаб ва мактаб-интернатларда, 
санаторий туридаги мактаб-интернатларда 
таълим-тарбия олаётган, ногиронлиги бўл-
ган болаларнинг ҳолидан хабар олиш бора-
сидаги ишлар кўлами оширилади. Брайль 
ёзувидаги китоблар чоп этиш, аудиокитоб 
яратиш каби вазифалар янада жадаллик 
билан бажарилади.

Ногиронлиги бўлган шахсларнинг ижтимоий 
инфратузилма объектларига тўсқинликсиз 
кириши ва фойдаланиши учун шарт-шароит 
яратиш мақсадида махсус акциялар, ноги-
ронлиги бўлган шахсларга уларнинг ҳуқуқла-
ри, эркинликлари ва қонуний манфаатларини 
ҳимоя қилиш бўйича бепул юридик маслаҳат 
хизматларини мунтазам ташкил этишга жид-
дий эътибор қаратилади.

Шунингдек, одам савдоси оқибатида 
жабрланган фуқароларнинг тиббий-ижти-
моий реабилитацияси ва кейинчалик иж-
тимоийлашуви бўйича ҳуқуқни муҳофаза 
қилиш органлари билан самарали ҳамкор-
лик механизмлари ишлаб чиқилган. Айни 
жараён бўйича манзилли чораларни кўриш 
юзасидан бажарилаётган ишлар ҳам тако-
миллаштирилади.

Бу каби эзгу амалларни, хайрли ишларни 
бажаришга ҳамкор ташкилотлар ҳамда сахо-
ватпеша ҳамюртларимиз ҳам муносиб ҳисса 
қўшади. Барчамиз “Ёшларни қўллаб-қувват-
лаш ва аҳоли саломатлигини мустаҳкамлаш 
йили”да “Янги Ўзбекистонда эркин ва фаро-
вон яшайлик!” деган ягона мақсад атрофида 
бирлашиб ишлаймиз.

Ўзбекистон Республикаси 
Конституциясининг 
93-моддаси 7-бандига мувофиқ, 
Президентимиз мамлакат 
тарихида тўртинчи маротаба 
Олий Мажлисга ҳамда 
халқимизга Мурожаатнома 
йўллади. Кенг қамровга эга, 
ҳаётимизнинг қарийб барча 
жабҳасини қамраб олган ушбу 
тарихий ҳужжатда ўтган йил 
давомида бажарилган ишлар 
ҳамда 2021 йилга мўлжалланган 
устувор йўналишлар, 
давлатимизнинг ички ва ташқи 
сиёсатига дахлдор асосий 
вазифалар баён этилди.

ситети профессор-ўқитувчилари-
дан иборат тарғибот гуруҳи келган 
экан. Домлалар йиғилганларга 
ўтган даврда мамлакатимиз сиё-
сий-ижтимоий ҳаётида рўй берган 
янгиликлар ҳақида маълумотлар 
айтди. Аслида бу маълумотларни 
ўзимиз ҳам кўриб-билиб турибмиз. 
Телевизорни қўйсанг, қайсидир 

ҳудудда янги иншоот фойдала-
нишга топширилиши жараёнидан 
лавҳа кўрсатади. Мени ва бошқа 
иштирокчиларни амалдаги йилда 
вилоятимизда ишга туширилади-
ган янги лойиҳалар қизиқтирарди. 
Президентимиз Хоразмга ташри-
фи чоғида шундай топшириқлар 
берибдики, бу йилнинг ўзида минг-
га яқин лойиҳа ишга тушаркан. 
Бу мингта янги корхона, минглаб 
ишчи ўринлари дегани!  Давлати-
миз раҳбари Олий Мажлисга Му-
рожаатномасида бу йил ва яқин 
келажакда қилиниши керак бўл-
ган ишларни аниқ белгилаб, бу 
борада дастурлар қабул қилишда 
ташаббускор бўлди. Сизларга айт-
сам, бу боришда яна кўпи билан 
тўрт-беш йилдан кейин болала-
римиз иш излаб бошқа юртларга 
бормайди. Ўзимизда ишлайди, 
рўзғорини боқади. Янги Ўзбекис-
тон деганда мен шуни тушундим!”

Урганч Давлат университети 
доценти И. Абдуллаева Урганч 
туманидаги 1-мусиқа ва санъат 
мактабида Президентимизнинг 
Олий Мажлисга Мурожаатно-
маси мазмун-моҳиятини, унда 
белгилаб берилган вазифалар 
бўйича ўтказилган тарғибот тад-
биридан сўнг ўз таассуротлари-
ни ўртоқлашди: 

— Ҳозирги глобал  ахборот 
замонида тингловчиларни қуруқ 
гап билан залда ушлаб ўтириб 
бўлмайди.  Одамларга факт ва 

рақамлар керак! Кеча нима иш-
лар бўлди — бу ҳаммага аён. 
Хўш, эртага қандай ўзгаришлар 
бўлади? Давлатимизнинг чекка 
ҳудуди ҳисобланмиш воҳамиз 
аҳолиси ўз тирикчилигини шу 
ерда ўтказиб, фаровон яшай 

оладиларми? Бунинг учун ни-
малар қилиш керак? Ана шу 
ҳақли саволларга аниқ факт ва 
рақамлар билан жавоб айтсан-
гиз, қарсаклар остида қолиб ке-
тасиз.  Бугунги учрашувда биз 
домлалар вилоятда давлат ва 

маҳаллийлаштириш дастурлари 
доирасида амалга оширилиши 
режалаштирилган ва аллақачон 
амалиётга айлана бошлаган 
янги лойиҳалар ҳақида гапирдик. 
Қисқа маърузаларимиз бир неча 
бора қарсаклар билан бўлинди. 
Бу ниманинг белгиси? Одамлар 
юртимизни том маънода янгила-
нишларга бошлаётган жараён-
лардан миннатдор. Ахир воҳа 
бугун улкан бунёдкорлик майдо-
нига айланган. Буни кўриш учун 
узоққа боришга ҳожат йўқ — ҳар 
бир маҳаллада дуч келасиз бу 
жараёнларга. Ана шундай ама-
лий тадбирларда иштирок этиш 
одамга завқ ва қўшимча куч ба-
ғишлайди. Ҳар куни камида учта 
манзилда ташкиллаштирилаёт-
ган тарғибот тадбирлари қандай 
ўтганини билмай қоласан. Кай-
фият чоғ бўлганидан, чарчоқни 
ҳам сезмайсан киши!”

Боғот туманидаги “Оқтепа” 
маҳалласида бўлиб ўтган  маъ-
навий-маърифий тарғибот тад-
биридан сўнг ёшгина йигитни 
суҳбатга тортдик. Ўзини Рашид 
Ботиров, деб таништирган йи-
гитнинг кўзлари чақнаб турарди: 

“Ўтган йили баҳорда туман ҳо-
кимлиги оиламиз “темир даф-
тар”га киргани учун бизларга 
ўттиз сотих ер берганди. Шу май-
дондан икки тоннадан зиёд шоли 
олдик. Буни пулга чақсангиз ўн 
беш миллион сўм бўлади. Шу иш 
бошида турган Президентимизга 
раҳмат! Бугун тадбирда қатна-
шиб, билдимки, йил давомида 
юзлаб янги корхоналар ишга 
тушаркан. Биз ёшлар учун бу 
янги иш ўринлари дегани. Энди 
бизлар ўз юртимиз равнақи учун 
бор кучимизни берамиз — Янги 
Ўзбекистон бунёд бўлишига ҳис-
самизни қўшамиз!”    

Тарғибот тадбирлари ре-
жали равишда барча аҳоли 
масканларида бўлиб ўтмоқда. 
Яна бу тадбирларга “Янги мар-
ралар, якдил қадамлар” деган 
муносиб шиор топилганки, рўй 
бераётган воқеликни тўлиқ 
ифода этади.

Ва яна тарғибот тадбирлари 
ҳаво илиб кетган кунларга тўғ-
ри келяпти. Буям табиатнинг шу 
элда яшаётган инсонлар кай-
фиятига ҳамоҳанглиги белгиси 
эмасмикан?

Боғот туманидаги Қулон Қорабоғ қишлоғилик 
меҳнат фахрийси Комил  Абдиримов бутун умри 
давомида электр таъминоти тизимида ишлаган,  
атрофда рўй бераётган воқеаларга нисбатан ўз 
қараши бор. Куни кеча бир кичик даврада у шундай 
деб қолди: “Етмиш беш ёшга киряпман. Сўнгги 
тўрт йилда онгли умримда кўрмаган воқеалар 
содир бўляпти, бунёдкорлик жараёни ортидан 
кузатишгаям улгурмайсан одам. Ҳамма ёқда 
карантин бўлиб ётган даврда қишлоғимизда учта 
болалар боғчаси ишга тушди. Олдинлари ўн йилда 
битта боғча қурилса, қувониб юрардик. Урганчга 
уч ой деганда йўлим тушди, айрим кўчаларни 
танимай, адашиб қолдим. Қайга қараманг, 
беш-олти ва ҳатто етти қаватли бинолар жадал 
суръатларда қад ростламоқда...”

ИНСОН ОМИЛИГА ЭЪТИБОР АСЛО УРФДАН ¯ОЛМАЙДИ

“ЮРТ РАВНА¯И УЧУН БОР КУЧИМИЗНИ БЕРАМИЗ”
ТАРҒИБОТ-ТАШВИҚОТ 

ИЖТИМОИЙ ҲИМОЯ

— Ҳозирги глобал  ахборот замонида тингловчиларни қуруқ 
гап билан залда ушлаб ўтириб бўлмайди.  Одамларга факт ва 
рақамлар керак! Кеча нима ишлар бўлди — бу ҳаммага аён. 

Сизларга айтсам, бу боришда яна кўпи билан тўрт-беш 
йилдан кейин болаларимиз иш излаб бошқа юртларга 
бормайди. Ўзимизда ишлайди, рўзғорини боқади. 
Янги Ўзбекистон деганда мен шуни тушундим!”

Тарғибот тадбирлари режали равишда барча аҳоли 
масканларида бўлиб ўтмоқда. Яна бу тадбирларга “Янги 
марралар, якдил қадамлар” деган муносиб шиор топилганки, 
рўй бераётган воқеликни тўлиқ ифода этади.

Республика бўйича 
ногиронликни 
белгиловчи 
тиббий-ижтимоий 
эксперт комиссиялари 
тизими ташкил этилади. 
18 ёшгача болаларга 
“ногиронлиги бор” 
деган хулосани 
берувчи педиатрия 
тиббий-ижтимоий 
эксперт комиссиялари 
фаолияти йўлга 
қўйилади. Ногиронлик 
аломатлари яққол 
кўриниб турган, нохуш 
клиник ташхисга 
эга фуқароларга 
ногиронликни 
бюрократик 
тўсиқларсиз, қисқа 
муддатда белгилаш 
тизими жорий 
қилинади. 

МАЪНАВИЯТ БОР ЖОЙДА 
ЖА²ОЛАТ БªЛМАЙДИ

Аввало, бундай саволнинг ўзи ғирт 
бемаъни. Чунки маънавият масаласи 
ҳар бир даврда, ҳаммага керак бўлган 
ва бўлади ҳам. Куни кеча давлатимиз 
раҳбари маънавият масаласи ҳақи-
да очиқ ҳақиқатни айтди. Бу бугун ҳа-
қиқатлар яширмай айтилаётганидан, 
муаммоларнинг таг-замирига етиб бо-
рилаётганидан далолат бермоқда. 

“Маънавият” калимасига истиқлол ту-
файли зарурат кучайди. Зеро, миллий, 
диний қадриятларимизга, халқимизга 
хос урфларга қаратилган турфа таъсир, 
тазйиқ шунга мажбур қилди бизни. Ўтган 
давр мобайнида қайсидир таҳдид бар-
ҳам топди, бошқаси, аксинча, кучайди. 
Бунда ҳар биримиз ё томошабин бўлдик 
ёки бевосита иштирокчига айландик.

Бугун ижтимоий тармоқ фойдала-
нувчиларининг айримлари маънавият 
ёшини яшаб бўлганини, ундан воз 
кечиш вақти етганини даъво қилди-
лар...(?) Шундай бўлиши мумкинми? 
Маънавият эскирадими? У кераксиз 
матоҳга айланиши мумкинми? Агар 
шундай бўлса, аждодларимиз минг 
йиллар давомида 20-30 йиллик ўткин-
чи даврга ҳозирлик кўрган экан-да?

У ўзгарувчанми? Унинг муқобили 
нима? Балки “оммавий маданият” ё 
турли кўринишдаги экстремизмдир? 
Ёки бўлмаса, унинг ўрнига ҳар қандай 
вайронкор ғоялар урчиши учун имко-
ният эшикларини очувчи мутлақ эркин-
лик таклиф этилмоқдами?

Қўйилган саволлар нотўғри туюлар, 
аммо унутмаслик лозим, маънавият — 
эҳтиёж. Кечанинг, бугуннинг, эртанинг 
эҳтиёжи, зарурати. Ундан юз ўгириш 
қайсидир соҳа равнақига хизмат қили-
ши мумкиндир, балки. Лекин бу тарақ-
қиётнинг тўлови оғир бўлиши аниқ.

 Вақтда ҳам ҳикмат бор. Манбаларда 
вақт ўткир қиличга ўхшатилган. Ундан 
маърифат йўлида унумли фойдаланиш 
зарур. Акс ҳолда, у инсон зарарига хиз-
мат қилади.

Маънавият бизга доим сабоқ бериб 
келади, жумладан, экстремизм оқибат-
ларидан ҳам.  Уни танамизда ҳис этиш 
шарт эмаслигини, дунёда содир бўлаёт-
ган воқеалар башарият учун сабоқ эка-
нини англадик. “Дин — эзгулик, тинчлик”, 
дея эътиқод қилган ҳолимизда ундан 
қандай йўлларда фойдаланиш мумкин-
лигини кўрдик. Дин, эътиқодни ёлғон 
мақсадлар рўёби учун хизмат қилди-
ришга уринишларга гувоҳ бўлиб, тинчлик 
тарғиботидан нотинчликлар келтирувчи-
ларга қарши маънавият билан курашдик. 
Манфаатдор кучлар инсонларнинг нозик 
томонларини нишонга олади. Ўлжаси-
га психологик ёндашади. Шунда имон, 
эътиқод инсоннинг энг заиф нуқтаси-

га айланиб, итоатга мойиллар экстре-
мизм, замонавийликка интилувчилар эса 
 “оммавий маданият” домига тортилади. 
Маънавият устуворлиги билан жамия-
тимизда бу каби унсурлардан маълум 
даражада ғолиб чиқдик. Аммо ҳақиқатан, 
ҳали қилинадиган ишлар ҳам, ҳал эти-
лиши лозим бўлган муаммолар ҳам кўп. 
Жамиятнинг барча аъзолари ҳамжиҳат 
бўлибгина, уларни илдизи билан йўқ қи-
лиши мумкин.

Маънавият “оммавий маданият”-
дан ҳам сабоқ берди. Унинг мазмунию 
мақсадларини фош этди. Чунки “омма-
вий маданият” бир кўринишда беозор, 
ёқимли. Унинг асл мақсади йиллар ўт-
гач, намоён бўлади. Бирдан. Оғриқли. 
Ҳаракатларимизда. Турмуш тарзимиз-
да. Тақлид туфайли. Илмсизлик сабаб. 

Эътибор қилсак, либосларимиз ўз-
гарди, ҳаётимизда ғарбона тарз ус-
туворлик қила бошлади, эр-хотин му-
носабати, ота-она ва фарзандлари 
ўртасидаги оқибат, силайи раҳм... Бу 
рўйхат узун. Булар — йўқотганларимиз. 
Сақлаб қолганларимиз ҳам бор. Ри-
вожлантирганларимиз ҳам. Энг муҳи-
ми, маънавият бу масалаларда бизга 
онгли ёндашувни ўргатди. Шуниси му-
ҳим. Зеро, битта бўлса ҳам онгли қабул 
қилинган эзгу амал бардавом бўлади. 
Шунга кўра, фуқароларда ёт ғоялар-
ни тарғиб қилувчи фильмлар, сериал-
ларга нисбатан негатив муносабат 
шаклланди, китоб танлаш маданияти 
мустаҳкамланди, дунё халқларидан 
ўрганиш баробарида уларга маъна-
вият, маданият улашишни ҳам ўзлаш-
тирдик. Зеро, халқимиз бунга муносиб, 
ҳақли. Санъатда устуворликка эришган 
ғарб мусиқаси санъати ўрнини азалий 
мақом эгалламоқда. Бунга юртимизда 
нишонланаётган халқаро мақом фес-
тиваллари ёрқин далил бўла олади. 
Баркамол қалб инъикоси, нидоси, му-
ножоти бўлган мақомни халқимиз тинг-
лашга, англашга тайёр. Интиқ.

Маънавият бизга тарбиянинг ни-
малигини ўргатди. Шарқ ва Ғарб қиёс 
қилинганда таълим ва тарбиянинг 
муддати муҳим ҳисобланади. Чунки 
таълим, яъни илм ўрганиш ва ўргатиш 
Одам боласи учун бир умрлик. Ислом 
динида суннат ва ҳатто фарз санала-
ди. Аммо тарбия масаласи ўзгача. У 
Ғарбда балоғат ёшида амалда тўх-
тайди. У ёғига ёшларни “ҳаётнинг ўзи 
тарбиялайди”. Шарқда тарбия — бир 
умрлик иш. Бу юртларда тарбиячининг 
ўзи ҳам тарбияланувчидир. Ҳатто кек-
саларимиз набираларига қараб ўрга-
нади, ҳаёт тарзини белгилайди. Хал-
қимизнинг “Одобни одобсиздан ўрган” 
ҳикмати ҳам шундан. Бинобарин, ҳаё, 

илм, имоннинг ҳудуди — катталиги, 
ҳажми, кўлами, одоб-ахлоқ даражаси 
тарбиянинг муддатига боғлиқ. Шунинг 
учун Шарқ ҳаёда, илмда, эътиқодда 
— маънавиятда пешқадам. Шу боис, 
айтиш мумкинки, ҳозирда шарқона ҳаё 
ғарб учун таҳдид, улар қабул қилиши 
мушкул одатдир.

Маънавият аждодларимизни танит-
ди. Шу пайтга қадар уларни соф ман-
башунослик, матншунослик жиҳатдан 
ўрганар эдик. Энди алломаларимизнинг 
илмий меросига мурожаат кучайди. 
Ҳаётга кенг жорий этиш йўллари излан-
моқда. Биргина мотуридия таълимоти-
нинг ёрқин вакили, таниқли теолог Абул 
Муин Насафийни олайлик. Бундан минг 
йил олдин жаҳолатга қарши маърифат 
билан курашган аллома ўз даврида 
бугуннинг бузғунчи ғояларига қарши 
самарали курашиш йўлларини ўргатиб 
кетган эди. Асарларида исёндан қай-
тариб, илмга тарғиб қилган аллома 
мероси қайтадан тирилди гўё, асарла-
ри шарҳ ва изоҳлари билан таржима 
қилинди. Ҳаёти ва илгари сурган илғор 
ғояларига бағишланган, бирламчи ман-
баларга таяниб суратга олинган ҳужжат-
ли-бадиий фильм халқимиз эътиборига 
ҳавола этилди. Бу олим ҳозирда аксар 
инсонларни қўрқитиш қуролига айлан-
ган исломдаги муҳим амаллар — бой-
лик ва фақирлик, исён, яъни давлат 
раҳбарига қарши чиқиш кабиларнинг 
асл мазмунини баён қилиб бердики, бу 
дин ниқобидаги деструктив кучлар фао-
лияти тобора авж олаётган ҳозирги кун 
учун, айниқса, муҳимдир. Кўриниб тур-
ганидек, Абул Муин Насафий сингари 
юрти, дини, халқи учун жон фидо қилган 
юзлаб, балки минглаб алломаларимиз 
меросини илмий асосда изчил ўрганиш, 
улардан кенг халқ оммаси, айниқса, ёш-
ларимизни хабардор қилиш долзарблик 
касб этмоқда.

Маънавият исрофни эслатди. Ис-
роф турлича. У молу дунёда ҳам, 
илмда ҳам бор. Ортиқча харажат ҳам, 
ноўрин сарф ҳам исроф. Ҳадисларда 
келтирилганидек, зиёфатнинг ёмони 
муҳтожлар қолиб, қорни тўқлар жам-
ланганидир. Илмни ҳар кимга ўргатиш 
ҳам, бефойда илмга ружу қўйиш ҳам 
исроф. Демак, шогирд танлаш ҳам 
маҳорат ва ақл ишидир. Юксак маъ-
навиятли инсон буларнинг барчасига 
тафаккур билан ёндашади. Тўй ва ма-
росимларни камхарж қилади. Ўғлини 
ориятли этиб тарбиялайди, келиннинг 
сепига кўз тикмайди. Бизнингча, фит-
начи, жоҳил инсонлар билан бефой-
да баҳсу мунозарага киришиш вақт 
ва илм исрофидир. Уларни шунчаки 
унутиш, асоссиз сўзларини эътиборга 

олмаслик, тингламаслик кони фойда. 
Унинг ўрнига эзгу ишларга рағбат қи-
лиш, вақтини илмга сарф қилиш мақ-
садга мувофиқки, маънавият шундан 
куч олади.

Маънавият оила маданиятини ис-
лоҳ қилди. Яхши ва ёмон хулқ оилада 
шаклланади, тарбия этилади. Унинг 
раҳбари — тарбиячиси бор. Оила раҳ-
барининг маънавиятию маданияти 
қолган аъзолар учун ибрат, намуна. 
Оила маънавияти шунинг учун керак. 
Аслида, ҳар бир оила аъзосининг бурч 
ва вазифалари, мажбуриятлари аниқ 
белгиланган. Қадриятларимиз билан 
тартибга солинган. Улар орасида ёзил-
ганлари бор, ёзилмаганлари ҳам. Аммо 
уларнинг барчасига бирдек амал қили-
ниши шарт. Уларга кўра, ота — раҳбар, 
она — тарбиячи, фарзандлар — ўрга-
нувчи, итоат этувчи, ҳурмат қилувчи, 
тингловчи... Кексалар — дуогўй. Ёши 
улуғларда жамланган узоқ йиллик ҳаёт 
тажрибаси ёшларга аталган. Ёшлар-
нинг куч-қуввати, хизмати эса катта-
ларга. Бугун шуни англадик. Оилада 
фарзандлар ҳурматдан хизматга ўтди. 
Шу сабаб кексаларимиз иззатда, уй-
нинг тўрида.

Маънавият шу аснода динни англат-
ди. Дин бошқа, эътиқод, ихлос бошқали-
гини билдик. Диний масалаларга онгли 
ёндашув шаклланди. Бунда буюк аж-
додларимиз меросига таяндик. Хусусан, 
самарқандийлар, бухорийлар, терми-
зийлар, шошийлар, фарғонийлар, наса-
фийлар, уструшонийлар, субахийлар... 
қолдирган беназир илмий мерос муҳим. 
Улар орқали исломнинг асл ҳақиқатини 
англадик. Аммо шуни ҳам унутмаслик 
керакки, ҳозирда дин борасидаги ўзгача 
таҳдидлар тобора кўпаймоқда.

Динга мақсадли мурожаат нафақат 
мавжуд ақидани нотўғри талқин қилиш 
орқали экстремизмнинг авж олишига 
хизмат қилмоқда, балки айрим тоифа-
лар бундан 2000-2500 йил аввал юрти-
миз ҳудудида мавжуд бўлиб, ҳозирда 
айрим мамлакатларда тор доирада 
сақланган кўпхудоли динларни тирил-
тириш туфайли юртимизни нотинч қи-
лиш тарафдори. Аҳли зиё, маънавият 
вакиллари бу таҳдидларни чуқур анг-
лайди, қарши кураш йўлида бирлаша-
ди. Бунга ишонамиз. Демак, маънавият 
аҳли олдидаги муаммолардан яна бири 
ижтимоий тармоқ орқали кенг тарғиб 
қилинаётган мафкуравий таҳдидларга 
ўринли, асосли курашишдир.

Маънавият шукрни тарғиб қилди. 
Шукр ҳар кимда бор ва турфа. Раҳбар-
нинг шукри — унинг адолати, ходимни-
ки — итоати, ота ва онанинг шукри — 
масъулиятни ҳис этиши, фарзандники 
— хизматга шайлиги, олимнинг шукри 
— билганларини бошқаларга еткази-
ши, огоҳлантириши, тарбия қилиши, 
жоҳил (илмсиз)ники — ўрганишга жаҳд 
қилиши... Хуллас, ҳар ким ўз бурчига 
садоқат кўрсатиши — шукр. Бундан 
ташқари, маънавий шукр ҳам бор. У 
қадриятларни эъзозлай билиш, илмга 
рағбат қилиш, ўтганларга ҳурмат, кела-
жак авлодга масъулиятли бўлишдирки, 
бу барчага бирдек тегишли.

Аммо унутмаслик лозим, буларнинг 
барчасида меъёр бор. Маънавият шуни 
ўргатди. Эътиқодда меъёрни билмас-
лик ё экстремизм, ё миссионерлик сари 
йўлдир. Ижтимоий одатларда ҳаддан 
ошиш “оммавий маданият” гирдобига 
тортади. Таомнинг ва ҳатто асалнинг 
кўпи — заҳар. Сув, бойликнинг кўпи ва 
ё ҳаддан ози — офат. Мўътабар манба-
ларда таъкидланишича, амалларнинг 
энг яхшиси унинг ўртачасидир. Демак, 
нимаики ўртача бўлса, яхшидир. Истак, 
ниятларда-да, меъёр лозим. “Ҳадди-
ни (яъни чегарасини) билган ҳоримас” 
нақли бежиз эмас, ахир. Маънавият 
мана шу ҳадни билиш, билдиришдир.

Умуман, маънавият жазо қуроли 
эмас. Жазоловчи ҳам эмас. Билъакс, 
инсониятга эзгуликни эслатади, ёдга 
солади, ўргатади. Жамият ҳаётини ис-
лоҳ қилади. Тавсия беради. Амаллари-
миз оқибатидан огоҳлантиради.

Ҳар жабҳада бўлгани каби маъ-
навий соҳада ҳам ечимини кутаётган 
муаммолар бор. Уларни бартараф 
этиш миллат равнақи, жамият тинчлиги 
учун зарур. Шукрни зиёда қилиш учун 
даркор. “Бирни кўриб, фикр қил, бирни 
кўриб — шукр”, дейди доно халқимиз. 
Дунёга боқайлик. Маънавиятдан кеч-
ганлар аҳволига назар солайлик. Уни 
қадр қилгани боис, тараққий этганлар-
дан ҳайратланайлик. Зеро, ҳайратдан 
маънавият пайдо бўлади. Маънавият 
мустаҳкам жой олган қалбда эса ёвуз-
лик бўлмайди!

Аслида, маънавият минглаб 
йиллар давомида пайдо 
бўлади, шаклланади, 
мустаҳкамланади. Аммо 
жоҳиллар бирлашиб, уни 
қисқа фурсатда маҳв этиши 
ҳам мумкин. Маънавиятга 
қанчалик кучли эътибор 
қаратилса, шунчалик 
юксалиб бораверади. У 
одамларнинг ҳар бир 
хатти-ҳаракати, фикрлаш 
тарзи, ўй-хаёллари сўзга 
айланганида намоён 
бўлади. 
Бугун бу масала айрим 
кимсалар томонидан 
ўзаро мулоқотдан тортиб, 
сайтлару фейсбуклардаги 
“Маънавият керакми?” 
деган иддаоли чиқишлар, 
турли ролик ва  аҳмоқона 
видеолавҳаларда ўзлигини 
кўрсатмоқда. 

Мунира ҚАҲҲОРОВА,
Ўзбекистон халқаро ислом 
академияси бўлим бошлиғи

Давлатимиз раҳбари иқтисо-
диётни жамият ҳаётининг танаси-
га, маънавиятни эса унинг жони ва 
руҳига қиёс қилиш асносида янги 
Ўзбекистонни барпо этиш худди шу 
икки мустаҳкам устунга, яъни бири 
— бозор тамойилларига асосланган 
кучли иқтисодиёт бўлса, иккинчиси 
— аждодларимизнинг бой мероси 
ва миллий қадриятларга асосланган 
кучли маънавиятга боғлиқ эканлиги-
ни алоҳида эътироф этди. Улар бир 
бутун бўлгандагина, жамиятнинг чи-
накам ривожи таъминланади.

Маънавий-маърифий ишларда 
ҳам, таълим тизимидаги ёндашув-
да ҳам таъсирчанлик юқори бўлса, 
натижа, сифат ва самара бўлиши 
табиий. Илоҳий неъмат саналган 
сўздан дўст ҳам, душман ҳам фой-
даланади. Гап ким ундан қандай 
фойдалана билишида. Тарғибот ва 
ташвиқотнинг қуроли герменевтика, 
яъни тушунтириш, етказиш, талқин 
қилиш санъати. Унинг муҳим омили 
эса риторика санъатидан ўринли ва 
унумли фойдалана билишдир. Бу 
эса, ўз навбатида, Риторика маҳо-
рат мактабини ташкил этишни та-
қозо этади. Чунки айнан жаҳолатга 
қарши маърифат ғоясини нотиқлик 
санъати орқали амалга ошириш 
мумкин.  

Маърузада ўринли таъкидланга-
нидек, камбағалликни қисқартириш 
борасида  анча ишлар қилиняпти 
ва натижаларга ҳам эришиляпти, 
лекин маънавий қашшоқликни қис-
қартириш, фикр қарамлигидан қуту-
лиш ҳақидаги ўйлар инсонни жиддий 
хавотирга солади. Қандай қилинса, 
таъсирчан таълим ва тарбия тизи-
мини яратиш мумкин? Давлатимиз 
раҳбарининг “болаларимизни қўли-
даги телефон тарбиялаяпти” деган 
фикрлари айни ҳақиқат. Болаларга 
телефон орқали сингдирилаётган 
ҳар хил бузуқлик ва уйдирмалар бир 
томондан уларнинг ахлоқига салбий 
таъсир этса, иккинчи томондан,  ёт 
ғоя манфаатига хизмат қилаётгани-
ни инкор этиб бўлмайди. Натижада 
болаларимиз диннинг асл моҳияти-
ни билиб-билмасдан, ана шундай 
радикал оқимлар таъсирига тушиб 
қолади. Кейинчалик эса буни туза-
тиш учун бир неча йиллар керак бў-
лади.  Президентимиз огоҳлик давр 
талаби эканини эслата туриб, иккита 
машҳур иборани келтирди: “Дарахт-
нинг бўшини қурт ейди”, ”Сен ухла-
ганингда душман уйғоқ бўлади”. 

Ҳар икки ибора ҳам сусткаш, бе-
фарқ, иродаси суст, бўш, лоқайд 
кимсаларга дахлдор.  Дарахтнинг 
бўшига қурт тушиб, уни тамомила 
қуритгани каби бепарво кишилар-
ни ҳам жаҳолат ўз домига тортади. 
Илдизимиз мустаҳкам бўлса, ҳеч 
қандай ёт ғоя панд беролмайди. 
Бунинг учун чуқур билим ва теран 
тафаккурга, юксак маънавиятга 
эга бўлишимиз керак. Бу эса фикр 
тарбиясини, ақлан-жисмонан соғ-
ломликни, қалбан уйғоқ бўлишни 
тақозо этади.  

БУГУННИНГ ГАПИ

Раҳимбой ЖУМАНИЁЗОВ, 
Тошкент ирригация ва қишлоқ 
хўжалигини механизациялаш 
муҳандислари институти 
доценти,  “Маърифат” 
тарғиботчилар жамияти 
аъзоси

Ҳар қандай давлатнинг суянчи ва таянчи бўлади. Суянчи 
унинг халқи бўлса, таянчи иқтисодиёт ва маънавиятдир. 
Президентимиз раислигида 19 январь куни маънавий-
маърифий ишлар тизимини тубдан такомиллаштириш, бу 
борада давлат ва жамоат ташкилотларининг ҳамкорлигини 
кучайтириш масалалари бўйича ўтказилган видеоселектор 
йиғилишида худди шу фикр билан боғлиқ мулоҳазалар 
ўртага ташланди. Зеро, мамлакатнинг озодлиги, ободлиги 
унинг бирлаштирувчи ва олға чорловчи кучи бу унинг 
миллий ғояси ва мафкурасидир. 

Йиғилишда лоқайдлик ва бепар-
волик энг катта хавф экани, бугун 
учраётган ижтимоий муаммоларни 
камайтириш учун нуронийлар тар-
бияси, жамоатчилик назорати етиш-
маётгани таъкидланди. Жамоатчи-
лик назорати эса оила, маҳалла ва 
таълим муассасаларининг узвийлик-
да иш олиб боришини англатади. 

Шунинг учун йиғилишда маъна-
вий-маърифий ишларни сифат ва 
мазмун жиҳатидан янги босқичга 
кўтариш чора-тадбирлари белги-
ланиб, маънавият тарғиботи билан 
шуғулланаётган ташкилотларнинг 
фаолияти мувофиқлаштирилмаёт-
гани, ягона тизимга бирлашмага-
ни ҳамда бир-бирини такрорлаш 
ҳолатларидан нарига ўтмаётгани  
рўйи рост айтиб ўтилди.

Маънавиятни муқаддас тутиш, 
унга муносабат юрт тақдирига, ватан 
келажагига дахлдор эканини асло 
унутмаслик керак. Маърузада ғоят 
ўринли ифода келтирилди. Экинга 
бирон-бир қурт тушадиган бўлса, биз 
уни дарров дорилаб, зарур чора-тад-
бирларни кўриб, ўз ҳолига келтира-
миз. Маънавиятга қурт тушса нима 
қиламиз, деган савол маърузада кўн-
даланг қўйилгани эътиборга молик. 

Муаммонинг ечими борасида 
бир қатор таклифлар ҳам билдириб 
ўтилди.  “Бир зиёли — бир маҳал-
лага маънавий ҳомий” тамойили 
асосида ҳар бир маҳаллага про-
фессор-ўқитувчи ва таниқли зиё-
лилар бириктирилиши, ёшларни 
ватанпарварлик руҳида тарбиялаш, 
тарихни чуқур ўргатиш муҳим аҳа-
миятга эга. 

Давлатимиз раҳбари қайси со-
ҳанинг ривожи ҳақида мулоҳаза 
билдирса, учта муҳим тушунчага 
алоҳида диққатини қаратади. Булар 
сифат, самара, натижа. Уларсиз 
тараққиётни тасаввур этиш асло 
мумкин эмас. Маънавият ва маъ-
рифат масаласида ана шу учта 
тушунчанинг мезонлари сифатида 
қуйидагиларни кўрсатиш мумкин. 
Таъсирчан нутқ орқали мавзу мо-
ҳиятини етказа оладиган эксперт, 
таҳлилчи, тарғиботчи маҳоратини 
ошириш, китобхонлик маданиятини 
кенгайтириш, кино санъатини изчил 
ривожлантириш, барча телеканал-
лар қошидаги бадиий кенгашлар 
фаолиятини танқидий таҳлил қи-
либ, теледастурларнинг савиясини 
ошириш, миллий “ақл марказлари”-
ни шакллантиришдир.

Хўш, маънавий-маърифий жаб-
ҳадаги муаммоларнинг ечимини 
ҳал этадиган, юқорида қайд этил-
ган салбий таъсирларнинг олдини 
олиб, уларга қарши кураша олади-
ган замонавий технология, методо-
логия борми, шундай механизм иш-
лаб чиқилганми? 

Тарғиботчи-нотиқ, авваламбор, 
билимли, кенг дунёқарашга эга, ўз 
устида, сўз устида ишлай олади-
ган, вазиятга мос-хос сўзни топиб 
айтишни уддасидан чиқа оладиган 
бадиҳагўйлик қобилияти етук, пси-
холингвистик методларни қўллай 
оладиган, таъсирчан технологияни 
идрок этадиган, герменевтик сало-
ҳиятга эга шахс бўлиши лозим.

Хулоса ўрнида шуни айтиш ке-
ракки, илмга асосланмаган со-
ҳанинг келажаги бўлмаслигини, 
маънавият вазифаси шу соҳа ва-
килларига тааллуқли бўлиб қол-
масдан, оддий ходимдан тортиб, 
раҳбарларгача барчанинг бирдек 
муаммоси бўлишини даврнинг ўзи 
тақозо этмоқда. Жамиятнинг жон 
ва қон томири бўлган маънавият ва 
маърифат моддиятдан куч олиши 
табиий. Президентимиз маърузаси-
даги “Иқтисодиёт керак, лекин маъ-
навият биринчи ўринда туриши ке-
рак”, — деган фикрлари ҳаммамиз 
учун дастуриламалдир. 

Зеро, иқтисодиёт ва маънавият 
жамиятнинг мустаҳкам икки  таянч 
устуни сифатида бир бутун бўлиши 
мақсадга мувофиқдир. Бу эса мам-
лакатимиз ҳаёти ва тараққиётининг 
пойдеворидир.

ЖАМИЯТНИНГ 
МУСТА²КАМ ИККИ 

